
Бирдамлик айёми мубор ак бўлсин!

Қозоғистон жаҳон 
ОАВларида

Anadolu: 
Қозоғистон ва Хорватия ҳамкорлиги 

чуқурлашишда давом этмоқда
Қозоғистон Президенти Қасим-Жўмарт Тўқаев 

Ақўрдада Хорватия ташқи ишлар вазири Гордан Гр-
лич-Радманни қабул қилди. Учрашувда Қозоғистон ва 
Хорватия ўртасидаги ҳамкорликнинг бугунги ҳолати ва 
истиқболлари муҳокама қилинди. 

Давлат раҳбари вазирнинг ташрифи Хорватиянинг 
икки томонлама муносабатларга янги суръат бағиш-
лаш ниятини яққол намоён этишини таъкидлади.

Президент Хорватия компанияларининг Қозоғистон 
бозорига энергетика, инфратузилма, фармацевтика, 
озиқ-овқат саноати каби соҳаларга қизиқиши ортиб 
бораётганини мамнуният билан қайд этди. Айни пайт-
да Қозоғистонда Хорватия иштирокидаги 30дан зиёд 
компания, жумладан, “Pliva”, “Podravka” каби машҳур 
брендлар муваффақиятли фаолият юритмоқда.

Trend: 
Эрондан – Қозоғистонга

2024 йилнинг 20 мартидан 20 декабрига қадар 
Эрондан Қозоғистонга экспорт қилинган маҳсулотлар 
тахминан 360 минг тоннани ташкил этиб, 203 миллион 
долларга етди. 

Экспортнинг асосий қисмини қишлоқ хўжалиги ва 
озиқ-овқат, тамаки, нефть-кимё маҳсулотлари ва бош-
қа товарлар ташкил этади.

Бу даврда Эрон ва Қозоғистон ўртасидаги умумий 
товар айланими тахминан 470 минг тоннани, умумий 
қиймати 244 миллион долларни ташкил этди.

Экспорт ҳажмининг ўсиши икки давлат ўртасидаги 
иқтисодий ҳамкорлик кенгаяётганидан, Қозоғистон 
бозорида Эрон маҳсулотларига қизиқиш ортиб бораёт-
ганидан далолат беради.

Report:
Қозоғистон ва Афғонистон 

янги темир йўл қуради
Қозоғистон ва Афғонистон Турғунди – Ҳирот – Қан-

даҳор – Спин-Бўлдак темир йўли қурилишида иштирок 
этади. Бу ҳақда Қозоғистон Ҳукумати матбуот хизма-
тига таяниб, Report агентлигининг Қозоғистон бюроси 
хабар берди.

Мазкур лойиҳа Қозоғистон учун минтақавий транзит 
алоқаларини кенгайтириш, Марказий ва Жанубий Осиё 
ўртасидаги транспорт-логистика алоқаларини мустаҳ-
камлаш, Ҳинд океанидаги портларга чиқишни таъмин-
лаш нуқтаи назаридан алоҳида аҳамиятга эга.

ТАСС: 
Қозоғистонда 677 минг уруш қатнашчиси 
ҳақидаги маълумотлар эълон қилинди

Қозоғистон Маданият ва ахборот вазирлиги “Қаҳра-
монларга эҳтиром” интернет порталида 677 мингдан 
зиёд Улуғ Ватан уруши фахрийлари ҳақидаги маълу-
мотларни эълон қилди. 

“Лойиҳа фашизм устидан ғалаба қозонишда бе-
қиёс ҳисса қўшган қозоғистонликларнинг жасорати ва 
қаҳрамонлиги хотирасини асраб-авайлаш ва келажак 
авлодларга етказишга қаратилган. Портал доимий 
равишда янгиланиб турадиган маълумотлар базасини 
тавсия қилади. Айни пайтда 677 минг нафардан зиёд 
фахрийлар ҳақида маълумотлар жамланган. Уларнинг 
365 нафари Совет Иттифоқи Қаҳрамони, 4 нафари ик-
ки марта Совет Иттифоқи Қаҳрамони, 19 нафари “Шуҳ-
рат” ордени соҳибларидир”, дейилади хабарда.

7 май куни Қозоғистон пойтахтида Ватан ҳимоя-
чилари куни ва Улуғ Ватан урушидаги Ғалабанинг 80 
йиллигига бағишланган ҳарбий намойиш ўтади. Унда 
4000дан зиёд ҳарбий хизматчилар иштирок этади.

Уруш йилларида 1,3 миллиондан ортиқ қозоғистон-
ликлар фронтга сафарбар  этилган, уларнинг ярми 
жанг майдонида ҳалок бўлган. 500дан зиёд қозоғис-
тонлик Совет Иттифоқи Қаҳрамони унвони билан тақ-
дирланган. Қозоғистон Меҳнат ва аҳолини ижтимоий 
муҳофаза қилиш вазирлиги маълумотларига кўра, 
ҳозирда мамлакатда 111 нафар Улуғ Ватан уруши қат-
нашчиси ва ғалабага ҳисса қўшган 42,5 мингдан зиёд 
фуқаро истиқомат қилади.

Жаҳон ахборот агентликлари 
маълумотлари асосида.

Мамлакатимиздаги барча 
матбуот нашрлари қатори 
“Жанубий Қозоғистон” газета-
сига ҳам 2025 йилнинг иккинчи 
ярми учун обуна бошланди. 

Обуна ишларининг уюшқоқли 
ташкил этилиши газетанинг 
келгусида тўлақонли фаолият 
юритишига имкон беради. Демак, 
ҳар бир газетхон суюкли нашрига 

обуна бўлиш баробарида уни қўл-
лаб-қувватлаган, эртанги кунига 
мустаҳкам пойдевор яратган, 
давлат  миқёсида амалга ошири-
лаётган ислоҳотлар ва уларнинг 
жойлардаги ижроси мазмун-моҳия-
тидан тўлароқ хабардор ҳамда 
муҳим воқеаларга хайрихоҳ экан-
лигини амалда намойиш этган 
бўлади.

Шунга эришиш керакки, газета-
миз вилоятдаги ҳар бир меҳнат 
жамоаси, таълим ва ҳунар маска-
ни, нашр шинавандалари хонадон-
ларига етиб борсин.

Ҳиммат кўрсатаман, деганлар 
нафақадорлар, ногиронлар, кам 
таъминланган оилаларни газета-
га обуна қилишда ҳомийлик қилиш-
лари мумкин.

Маънавиятнинг муаззам майдони

Тулкибош туманида “Састөбе 
инновацион мавжмуаси” заводи-
нинг қурилиши бошланди. Қий-
мати 180 миллиард тенге бўлган 
завод каустик сода, поливинилх-
лорид, цемент, оҳак ва кальций 
карбид ишлаб чиқаради. Туркис-
тон вилояти ҳокими Нуралхан 
Кўшеров заводнинг қурилиш 
майдонига ташриф буюриб, сар-
моядор билан учрашди.

– “Саутс-Ойл” компанияси-
нинг ушбу мажмуаси фойдала-

нишга топширилгач, Қозоғис-
тондаги энг йирик оҳак ишлаб 
чиқарувчи корхонага айланади. 
Бу корхона нафақат ички бо-

зорни сифатли маҳ-
сулот билан таъмин-
лаш, балки экспорт 

салоҳиятимизни сези-
ларли даражада ошириш 

имконини беради, – деди 
Н. Кўшеров.
2026 йилда ишга тушири-

ладиган корхонада йилига 400 
минг тонна оҳак, 200 минг тонна 
кальций карбид, 100 минг тонна 
каустик сода, 120 минг тонна 
поливинилхлорид (ПВХ) ва 1 

миллион тонна цемент ишлаб чи-
қариш режалаштирилган. 1000га 
яқин иш ўрни яратилади.

 Лойиҳада экологик тоза, за-
монавий ишлаб чиқариш техно-
логияларидан фойдаланилади. 
Ушбу лойиҳа қурилиш, кимё, ме-
таллургия каби кўплаб соҳаларга 
туртки бериши кутилмоқда.

 Вилоят ҳокимининг 
матбуот хизмати 

маълумотлари асосида.

Қиёси йўқ завод 
қурилмоқда

Вилоятимизда қурилиш соҳасини ривожлантириш 
ва уни янада такомиллаштиришга алоҳида эътибор 
қаратилмоқда. Жумладан, минтақа иқтисо-
диётини замонавийлаштириш, ишлаб 
чиқариш қувватлари ва ижтимоий 
соҳа иншоотларини бунёд этиш 
ва уларни кенгайтириш ҳамда 
янгилашга йўналтирилган 
кенг кўламли  иқтисодий ис-
лоҳотлар олиб борилмоқда.

Ҳурматли туркистонликлар!
Сизларни 1 май – Қозоғистон халқи-

нинг бирдамлик куни билан чин қалбдан 
табриклаймиз!

Тарихимизда ўз ўрни бор Билге ҳоқоннинг 
“Эл бўлиб бирлашишдан ортиқ бахт йўқ” 
деган қанотли ибораси бор.

Мамлакатни бирдамлик ва тотувлик 
тараққиёт сари етаклайди.

Давлат Президенти Қасим-Жўмарт Ке-
мелули “Эл бирдамлиги – бизнинг бебаҳо 
бойлигимиз, давлатчилигимизнинг мустаҳ-
кам асоси” дея, ушбу иборанинг моҳиятига 
алоҳида тўхталган эди.

Биз жорий йилда Қозоғистон халқи Ас-
самблеясининг 30 йиллигини нишонламоқ-
дамиз. 

Ушбу йиллар давомида Ассамблея мам-
лакатдаги турли этнос ва маданиятлар-

нинг ҳамжиҳатлигини мустаҳкамлашга 
залворли ҳисса қўшди. Қозоғистон бутун 
дунёга этнослараро тинчлик ва тотувлик-
нинг ўзгача шаклини жорий этган давлат 
сифатида эътибор қозонди.

Вилоятимизда бугунги кунда 2 миллион 
150 мингдан зиёд одам истиқомат қилади. 
50дан зиёд турли этнос вакиллари тинч-
тотув ҳаёт кечиришмоқда. Минтақамизда 
11та этномаданият бирлашмаси самарали 
фаолият юритмоқда.

Президент топшириғига кўра, Туркис-
тон шаҳрида янги “Дўстлик уйи” барпо 
этилди. Минтақавий Ассамблея барқарор-
ликни таъминлаш борасидаги давлат сиё-
сатини самарали олиб бормоқда.

Оғир даврларда Туркистон минтақасида 
қўним топган турли этнос вакилларининг 
авлодлари бугунги кунда туғилган диёрини 

ободонлаштириш йўлида меҳнат қилиш-
моқда.

Қадрли ҳамюртлар!
Халқимиз “Бирлик қайда бўлса, ризқ шу 

ерда”, деб бежиз айтмаган. Боболаримиз-
нинг ушбу ибратли ҳикмати – Янги Қозо-
ғистоннинг асосий тамойилига айланди.

Миллий бирдамликни асраб-авайлаш – 
барчамизнинг бурчимиз.

Шодиёна арафасида барчангизга сиҳат-
саломатлик, оилавий бахт-саодат, тинч-
лик-хотиржамлик тилаймиз!

Мустақил Қозоғистонимизда тинчлик ва 
тотувлик барқарор бўлиб, барака ва бирли-
гимиз ортаверсин!

Нуралхан КЎШЕРОВ,
вилоят ҳокими.

Нурали АБИШОВ,
вилоят маслаҳати раиси.

Тинчлик ва тотувлик барқарор бўлсин!

Инсон ва жамият

Янги мавзе Қорасув қишлоғидаги 60 гектар майдонни эгаллай-
ди. Янги шаҳарчада жами 2300га яқин хонадонли 47та кўп қаватли 
уй қад ростлайди, бу ерда 12 мингга яқин аҳоли истиқомат қилади. 
Қурилиш режаси билан танишган вилоят ҳокими Нуралхан Кўше-
ров маҳаллий аҳоли билан учрашди.

– Хабарингиз бор, Давлат раҳбари 
аҳоли билан очиқ мулоқот майдонида 
учрашиб, уларнинг муаммоларини 
ҳал этиш юзасидан топшириқлар 
берган эди. Бугун мен сизлар билан 
учрашиб, туманнинг долзарб муам-
моларини биргаликда муҳокама қи-
лиш учун махсус ташриф буюрдим. 
Ўтган йили туманнинг тўққизта аҳоли 
манзилида “Қишлоқ – эл бешиги” дас-
тури доирасида 10та лойиҳа амалга 
оширилди. 19та кўча таъмирланди. 

2024 йилда “Қишлоқ омонати” 
дастури доирасида 4та лойиҳа мо-
лиялаштирилган бўлса, жорий йилда 
1,4 миллиард тенгега 180та лойиҳани 
молиялаштириш режалаштирилган. 
Умумий ҳудудий маҳсулот ҳажми 2,4 
миллиард тенгедан ошди. Жорий 
йилда туманга сармоя жалб этиш иш-
ларини 43 миллиард тенгега етказиш 

режалаштирилган. Шу билан бирга, 
айрим соҳаларда камчиликлар ҳам 
аниқланган. Бу борада мутасадди 
шахслар иш суръатини ошириши ке-
рак. Қурилиш соҳасига келсак, Дауба-
ба аҳоли манзилида маданият уйи қу-
рилиб, жорий йилнинг октябрь ойида 
фойдаланишга топширилади. Бундан 
ташқари, Қараағашти қишлоғидаги 
“Дауан” ўрта мактаби учун қўшимча 
150 ўринли бино қурилиши давом 
этмоқда ва келгуси йилда фойдала-
нишга топширилади. Тулкибош тума-
нини ривожлантириш учун кучларни 
бирлаштириш муҳим. Бундан кўзлан-
ган мақсад вилоятнинг барча туман 
ва шаҳарлари иқтисодий юксалиши-
ни таъминлаш, сармоя жалб этиш, 
янги иш ўринлари яратиш, аҳоли 
турмуш даражасини юксалтиришдан 
иборат. Умуман олганда, табиати бе-
такрор Тулкибошда ижобий ўзгариш-
лар кўп. Ҳудудни сайёҳликка йўнал-
тириш керак. Хусусан, экотуризмни 
ривожлантиришга устувор аҳамият 

қаратиш зарур, – деди вилоят раҳба-
ри ва минтақа салоҳиятини ошириш 
юзасидан мутасадди раҳбарлар зим-
масига қатор топшириқлар юклади.

Йиғилишда туман ҳокими Асқар 
Естибаев ўтган йили вилоятни иж-
тимоий-иқтисодий ривожлантириш 
борасида амалга оширилган ишлар 
юзасидан ҳисобот бериб, жорий йил-
ги режаларга тўхталди. 

Тулкибош туманида жами 36та 
сайёҳлик иншооти фаолият юритмоқ-
да. Ўтган йили туманга 15500 нафар 
сайёҳ ташриф буюрди. Бу ерда бола-
лар соғломлаштириш оромгоҳлари, 
меҳмонхоналар, 21та сайёҳлик ҳуду-
дини ташкил этиш режалаштирилган. 
2030 йилгача мазкур йўналишда 14та 
лойиҳани амалга ошириш, 552та янги 
иш ўрни яратиш режаланган.

Туман корхоналарни ХХI асрга 

мослаштириб, янгиламоқда. Уларда 
янги рақамли технологиялар қўлла-
нилиб, “Састөбе цемент” заводини 
замонавийлаштириш тадбирларига 
1 млрд. 380 млн. тенгедан зиёд маб-
лағ сарфланди. Шунингдек, “Ақсанат 
инжиниринг” корхонаси жадаллаш-
тирилган индустриал-инновациявий 
тараққиёт дастури доирасида балиқ-
чиликни янги технология асосида 
ривожлантирмоқда. Бугунги кунда 
Россия, Хитой давлатларига ўз маҳ-
сулотларини тавсия қилмоқда. Бақра 
балиқлар фермаси йилига 40 минг 
тонна балиқ, 300 кг қора увилдириқ 
етиштиради.

Туманда 30 гектар майдонда ин-
дустриал минтақа барпо этилган, ҳо-
зирги кунда у жами қиймати 9 млрд. 
39 млн. тенгени ташкил этувчи 6та 
лойиҳани амалга оширишни режала-
моқда.

Улардан бири ғаллани қайта иш-
лайдиган “Еңбекші-2016” биродарли-
ги. Бу лойиҳанинг қиймати 2 664 млн. 

тенге бўлиб, 8 гектар ер ажратилган 
ҳамда 200 янги иш ўринлари очилган.

Сут маҳсулотларини қайта ишлай-
диган “Амир Мансур” корхонаси ло-
йиҳасининг қиймати 236,0 млн. тенге. 
Ажратилган ер майдони 1,5 гектар. 
Корхона тўлиқ ишга туширилган пайт-
да 200 янги иш ўрини очилади. 

Газланган, газланмаган сув ишлаб 
чиқаришга киришган “NutriCоrn” би-
родарлигининг 5440,0 млн. тенгедан 
иборат лойиҳасининг ҳам келажаги 
зўр. 150 одамни иш билан таъминлаш 
имкониятига эга корхона келгусида 
нафақат Тулкибош тумани, балки, 
бутун вилоятни сифатли чанқовбости 
ичимликлар билан таъминлай олади.

“Майлыкент сүт” МЧБ “Бизнеснинг 
йўл харитаси-2025” дастури доираси-
да имтиёзли насия олиб, корхонани 
кенгайтирди. Ҳозир бир кеча-кундуз-

да 5 тонна сутни қайта ишлаб, йогурт, 
айрон, қуюлтирилган сут каби 12 хил 
маҳсулот ишлаб чиқармоқда. Бу ерда 
30 одам доимий иш билан таъмин-
ланган.

Меҳнат самарадорлигини ошириш 
йўналишида автоматлаштириш, янги 
инновациявий усулларни қўллаш ор-
қали маҳсулдорликни ошираётган хў-
жаликлар ҳам бор. Чунончи, “Кентау”, 
“Мөлдір”, “Көктал” деҳқон хўжаликла-
ри энг сўнгги технологик усуллардан 
фойдаланиб, Туркия ҳамда Польша 
мутахассислари билан биргаликда 
олма боғлари барпо этиб, мўл ҳосил 
олмоқда.

Учрашув якунида Нуралхан Кў-
шеров аҳолини шахсан қабул қилиб, 
муаммоларини тинглади. Юқорида 
қайд этилган таклиф ва фикр-муло-
ҳазалар доирасида тегишли ишлар 
амалга оширилишини маълум қилди.

  Вилоят ҳокимининг 
матбуот хизмати 

маълумотлари асосида.

Мазкур лойиҳа мамлакатимиз-
нинг энергетик хавфсизлиги ва мил-
лий энергетика тизимининг, айниқса, 
энергия тақчиллиги мавжуд жанубий 
минтақанинг салоҳиятини  оширишга 
хизмат қилади. Заводнинг қурилиши 
қайта тикланадиган энергия манбала-
рини Қозоғистон Республикаси энерге-
тика тизимига интеграциялашуви учун 
қулай шарт-шароитлар яратади.

Лойиҳанинг энергия тақчиллигини 
бартараф этишдаги аҳамияти ҳам 
беқиёс бўлиб, электр таъминоти бора-
сида Ўзбекистонга қарамликка барҳам 
берилади.

– Мамлакатимизнинг иқтисодий 
тараққиёти, албатта, электр энергети-
ка захираларига боғлиқ. Ҳар қандай 
иқтисодиёти ривожланган давлат мус-
тақил электр энергетика захираларига 
ҳамда замонавий ва инновацион тех-
нологияларга эга бўлсагина иқтисо-
диётда юксалиш кузатилади. Ҳар қан-
дай иқтисодиётда электр энергиясига 
ўсиб бораётган талабни рақобатбар-
дош нархларда қондириш ва юқори 
самарали энергия ишлаб чиқариш тех-

нологияларига асосланган янги ишлаб 
чиқариш қувватларини барпо этиш, 
шу билан бир қаторда мавжуд электр 
станцияларни замонавийлаштириш 
ва электр энергиясини ҳисобга олиш 
тизимини такомиллаштириш, қайта 
тикланадиган энергия манбаларидан 
фойдаланишни ривожлантириш би-
лан электр энергетика захираларини 
ранг-баранглаштириш орқали юқори 
иқтисодий самарадорликка эриши-
лади. Давлат раҳбари Қасим-Жўмарт 
Тўқаевнинг Мактубида жанубий ҳудуд-
да 1000 МВт қувватга эга янги энергия 
манбаларини ишга тушириш зарур-
лиги айтилган эди. Президент топши-
риқлари ижроси юзасидан вилоятда 
муҳим лойиҳани амалга ошириш учун 
1000 МВт қувватга эга комбинат стан-
цияси пойдевори  қаланди. 

Маълумки, ҳар йили мамлакатимиз-
да электр энергияси танқислиги юзага 
келади. Туркистон вилоятида энергия 
тақчиллиги жуда долзарб муаммо. Бу-
нинг учун зарур электр энергиясининг 
80 фоизи ташқи манбалардан оли-
нади. Бу масалани тубдан ҳал қилиш 

учун биз “Самұрық-Қазына” жамғарма-
си билан ҳамкорликда ушбу корхонани 
барпо этамиз. Мазкур лойиҳага муво-
фиқ, вилоятга 722,8 миллиард тенге 
хусусий сармоя жалб этилиши кутил-
моқда. Давлат томонидан 600 млрд. 
тенге маблағ ажратилди. Ушбу мега 
лойиҳа ишга туширилса, вилоятда 
йирик корхоналар сони кўпаяди, тад-
биркорлик ривожланади. Янги энергия 
маркази нафақат минтақадаги энергия 
тақчиллиги муаммосини ҳал қилади, 
балки янги иш ўринлари яратиш, иш-
лаб чиқаришни ривожлантиришга ҳам 
ижобий туртки беради, – деди “Буғ-газ 
электростанцияси Туркистон” МЧБнинг 
муҳандислик хизмати раҳбари Нурлан 
Ўмаров. 

Лойиҳанинг амалга оширилиши на-
фақат Туркистон минтақасида, балки 
бутун республикада электр қувватини 
яхшилаш, энергетика барқарорлигини 
таъминлаш имконини беради. Ҳозир 
вилоятга 320 МВт электр қуввати за-
рур. Янги корхона эса  бундан уч бара-
вар кўп электр қуввати ишлаб чиқара-
ди. Яъни, вилоят нафақат энергия тақ-

чиллигидан халос бўлади, балки бош-
қа минтақаларни ҳам электр билан 
таъминлай олади. Энергия тақчиллиги 
бартараф этилиб, вилоятда йирик 
корхоналар очилади, мавжудларининг 
ишлаб чиқариш суръати ошади.

Мутахассисларнинг фикрича, элект-
ростанция ҳар бири 500 МВт қувватга 
эга иккита буғ-газ қурилмали умумий 
қуввати 1000 МВт бўлган буғ-газ 
электр станциясидан иборат бўлади. 
Бу станциянинг фойдали иш коэф-
фицентини 60 фоизгача таъминлаш, 
ёқилғи истеъмолини мавжуд қувват-
ларга нисбатан қарийб 2 баравар ка-
майтириш имконини беради.

Лойиҳа 2023-2027 йиллар давомида 
амалга оширилади. Мутахассислар  
унинг МДҲда қиёси йўқлигини айтиш-
моқда. 

Янги завод қурилиши “ПГУ Туркис-
тон” МЧБ томонидан амалга оширил-
моқда.

Мамлакатимизда энергетика соҳа-
сида кадрлар танқис. Шу боис лойиҳа 
раҳбарлари Ленгер шаҳридаги 8-сон-
ли коллеж ва “Буғ-газ электростанция-

си Туркистон” МЧБ ўртасида меморан-
дум имзолашди. 

Коллеж талабалари билан суҳбат 
чоғида талабалар ёқилғи-энергетика 
соҳасида фаолият юритаётган бўла-
жак мутахассислар ва ёшлар ўрта-
сида яқин алоқаларни йўлга қўйиш, 
тажриба, фикр алмашишга қаратилган 
қатор таклиф ва ташаббуслар билан 
чиқишди. Ушбу таклифларга мувофиқ, 
лойиҳа раҳбарлари ёшлар форуми, 
ижодкор ва мақсадли ёшларни қўл-
лаб-қувватлашга қаратилган бошқа 
тадбирлар ўтказилишини маълум қи-
лишди.

– Мамлакат энергетика соҳасининг 
тараққиёти , соҳа ёшларининг саъй-ҳа-
ракатлари ва муваффақиятларига ҳам 
боғлиқ. Шу жиҳатдан бугунги имзолан-
ган меморандум нафақат вилоятда, 
балки мамлакатимизда бандликни 
таъминлашга янги суръат бағишлай-
ди, – деди  “Буғ-газ электростанцияси 
Туркистон” МЧБ кадрлар бўлими раҳ-
бари Марал Тўкеева 

                    
  А. АБДУФАТТОҲ.

САЙРАМ ТУМАНИДА
ЯНГИ КИЧИК ТУМАН 

БАРПО ЭТИЛАДИ

КЕЛАЖАКНИНГ 
БУНЁДКОРЛИК ТИМСОЛИ

Тўлебий туманида қуввати 1000 МВтга тенг буғ-газ электрос-
танцияси лойиҳаси амалга оширилмоқда. Лойиҳа тақдимотида 
“Самұрық-Қазына” миллий фаровонлик жамғармаси” ҲЖ бош-
қаруви раиси Алмасадам Сатқалиев ва Маятас қишлоғи аҳолиси 
иштирок этган эди.

– Бугун биз Сайрам туманини ри-
вожлантириш бўйича жуда муҳим 
ташаббуснинг гувоҳи бўлмоқдамиз. 
Давлат раҳбари халққа Мактубида 
уй-жой масаласига алоҳида тўхтал-
ди. Бу вазифа доирасида вилояти-
мизда аҳолини уй-жой билан таъмин-
лашга қаратилган аниқ лойиҳалар 
амалга оширилмоқда. Туманда 63 
минг нафардан зиёд фуқаро ер участ-
касига эга бўлиб, 4 минг нафардан 
зиёди уй-жой навбатида. Бугун Қора-
сув қишлоғида 57 гектар майдонда 
янги аҳоли манзилининг қурилиши 
бошланди. Бу уй-жой тақчиллигини 
бартараф этиш ва аҳолининг ижти-
моий шароитини яхшилашга қаратил-
ган лойиҳадир. Янги кичик туманда 
кўплаб ижтимоий иншоотлар барпо 
этилиб, ҳудуднинг тараққиётига хиз-
мат қилади. Аҳоли ҳаёт сифатининг 
муҳим кўрсаткичи уй-жой ҳисоблана-
ди. Эҳтиёжмандларни уй-жой билан 
таъминлаш, турмушини яхшилаш, 
жамият салоҳиятини юксалтиришга 
етакчилик қилиш ҳар бир ҳокимнинг 
бурчидир. Шундай экан, бунинг учун 

бор куч-ғайратимизни ишга солиши-
миз керак, – деди Нуралхан Кўшеров.

Янги кичик туманда маъмурий 
бино, 600 ўринли янги замонавий 
мактаб, 280 ўринли болалар боғчаси, 
кунига 250 кишини қабул қилишга 
мўлжалланган янги поликлиника, 
Маданият уйи ва Ёшлар саройи қад 
ростлайди. Сайрам туманида 4206 
нафар фуқаро давлат уй-жой жамғар-
масидан уй-жойга муҳтож сифатида 
рўйхатга олинган.

Вилоят ҳокими фуқароларни тоза-
ликка риоя қилиш, кўкаламзорлаш-
тиришга ҳисса қўшишга чақирди ва 
санитария бўлими ходимларига ало-
ҳида миннатдорчилик билдирди.

Сайрам туманида маҳаллий бюд-
жетдан 455 миллион тенге маблағ аж-
ратилиб, 20дан зиёд махсус техника 
харид қилинди. Бунинг учун вилоят 
бюджетидан 175 миллион тенге аж-
ратилди. “Тоза Қозоғистон” дастури 
доирасидаги тизимли ишлар амалга 
оширилмоқда.

Вилоят ҳокимининг 
матбу от хизмати 

маълумотлари асосида.

Истиқболга 
юз тутган 
туманда

Вилоят ҳокимининг аҳоли билан навбат-
даги учрашуви Тулкибош туманида давом 
этди. Нуралхан Кўшеров маҳаллий аҳоли-
нинг мурожаатларини тинглаб, улар билан 
аввалги йиғилишда кўтарилган муаммо-
ларнинг босқичма-босқич ҳал қилинаётга-
нини таъкидлади.

Т. Медетова 1958 йили Шимкент вилояти, Ленгер тумани, 
Султонработ қишлоғида таваллуд топган.

Меҳнат фаолиятини 1977 йили Чимкент шаҳридаги «Фос-
фор» заводида ошпаз сифатида бошлаган.

2003 йилдан хусусий тадбиркор. Кўкшетау шаҳридаги рес-
торанлар тармоғининг соҳибаси. ҚХАнинг «Бірлік» медали, 
«Қозоғистон Республикасининг мустақиллигига 25 йил», «Қозо-
ғистон халқи Ассамблеясига 25 йил», «Қозоғистон Республика-
сининг мустақиллигига 30 йил», Қозоғистон халқи Ассамблея-
сининг “Жомарт жан” кўкрак нишони ва бошқа давлат мукофот-
лари билан тақдирланган.

– Тожибуви Усмон қизи, Қозоғистонда ягона ўзбек тили-
даги давлат нашри – “Жанубий Қозоғистон” газетаси таҳ-
ририятига хуш келибсиз! Дастлаб Сиз раҳбарлик қилаётган 
этномаданият бирлашмасининг фаолиятига назар солсак...

– Бугунги кунда бирлашмамиз этнослараро дўстликни мус-
таҳкамлашга қаратилган қатор тадбирларни ўтказмоқда. Зеро, 
инсонлар ўртасидаги дўстлик, биродарлик алоқалари қадим-
қадимдан халқимиз томонидан улуғлаб келинади. Дўстлик 
туфайли эл-юрт тинч ва обод, халқлар фаровон яшаган. Халқ-
лар дўстлигининг улуғворлиги шундаки, ҳар бир халқ ўзига хос 
ажойиб ва гўзал анъаналари билан бир-бирини бойитади, ҳаё-
тини гўзаллаштиради. Дўстлик – тинчлик таянчи. Бунинг учун 
барчамиз тотув, бир тану бир жон бўлиб мамлакатимизнинг 
қудратини ошириш ва гўзал диёримизни обод қилишга ҳисса 
қўшмоғимиз керак.

– Келажаги ягона миллат деганда нимани тушунасиз?
– Бу сўзлар замирида чуқур фалсафа ва мазмун мавжуд 

бўлиб, давлатимиз тинчликсеварлик сиёсатининг ифодасидир.
Юртимизда қадимдан кўплаб этнос ва элат вакиллари ба-
ҳамжиҳат истиқомат қилади. Улар ўртасида асрлар давомида 
миллий низолар бўлмаганлиги қозоғистонликларнинг азалий 
бағрикенглигининг ифодасидир.

Халқимиз ҳаётида миллатлараро бағрикенглик чуқур тари-
хий илдизларга эга. Миллий-маданий хайрихоҳлик қозоғис-
тонликларнинг ўзига хос фазилатига айланган. Бағрикенглик 
ғояларини қарор топтириш ўта муҳим тамойил бўлиб, бугунги 
куннинг долзарб масаласи бўлиб қолмоқда.  Ушбу масала дои-
мо Президентимиз Қасим-Жўмарт Тўқаевнинг эътиборида. Қо-
зоғистон миллий бирлик Доктринасида  шундай дейилган: “ХХI 
аср бўсағасида Қозоғистоннинг қиёфасини тинчлик ва осойиш-
талик, сиёсий барқарорлик ва миллатлараро  тотувлик, диний 
ҳамда мафкуравий бағрикенглик, маданиятларнинг уйғунла-
шуви, турли миллат ва элатларнинг  жамият ҳаётида тенглик 
асосида иштирок этишини белгилайди. Инсон ҳуқуқлари ва де-
мократия Қозоғистоннинг  миллий ва давлат манфаатларига, 
халқимизнинг эрксевар миллий тафаккур тарзи ва руҳиятига 
тўла мос келади”.

Бугунги кунда кўпмиллатли мамлакат ҳисобланган Қозоғис-
тонимизда  130дан зиёд миллат ва элат вакиллари аҳил ва 
иноқ яшамоқда ва бу муборак заминни ўз Ватани деб билади. 
Шунинг учун Президентимиз томонидан айтилган “Бу азиз 
Ватан – барчамизники” деган ғоя тили, дини ва миллатидан 
қатъиназар, барча юртдошларимизнинг орзу-интилишларини 
ифодалайди. Чунки барчамизнинг бахт-саодатимиз мана шу 
Ватаннинг тинчлиги, озод ва ободлиги, миллий равнақи билан 
боғлиқ.

– Давлатимиз раҳбари Қозоғистон халқи Ассамблеяси 
Кенгашининг “Қозоғистон халқи Ассамблеясининг 30 йил-
лиги: натижалар ва истиқболли вазифалар” мавзуидаги 
кенгайтирилган йиғилишида ҳам бу масалага атрофлича 
тўхталди.

– Дарҳақиқат, сессияда Президентимиз Ассамблея инсти-
тутининг мамлакатимизда бирдамлик ва тотувликни мустаҳ-
камлашдаги ўрни, мамлакатимизда амалга оширилаётган 
кенг кўламли ислоҳотлар жараёнидаги аҳамиятини алоҳида 
таъкидлади. «Бугунги учрашув алоҳида тарихий аҳамиятга 
эга. Бу йил Қозоғистон халқи Ассамблеяси ташкил этилганига 
30 йил тўлди. Бу барча қозоғистонликлар учун муҳим воқеа. 
Ассамблея бу даврда жамиятда барқарорлик ва тотувликни 
мустаҳкамлашга беқиёс ҳисса қўшди ва юртимиздаги бирлик 
ва тенглик, барқарорлик ва тинчлик тимсолига айланди”, деди. 
Юртбошининг бу сўзлари этномаданият бирлашмаларига юк-
сак масъулият юклайди. Аниқроғи, дастуриламал вазифасини 
ўтайди.

– Суҳбат учун ташаккур!
Отабой РАҲИМҒОЗИЕВ.

Таҳририятимиз меҳмони

Тожибуви Усмон қизи Медетова:  

 БИЗ – 
ªОЗОFИСТОНЛИКЛАРМИЗ!

– Жамол Ўсмонали ўғли, кейинги йил-
ларда этнослараро тотувлик ва диний 
бағрикенгликни мустаҳкамлаш бораси-
даги ишлар сифат жиҳатидан янги бос-
қичга кўтарилди. Бу тадбирларга этно-
маданият бирлашмалари ҳам салмоқли 
ҳисса қўшиб келмоқда. Жорий йилдан 
эътиборан ўзингиз раҳбарлик қилаётган 
туман ЎЭМБнинг фаолияти ҳақида баён 
этсангиз.

– Халқимизда бағрикенглик, меҳ-
мондўстлик, ўзга халқлар маданияти ва 
динини ҳурмат қилиш, хушмуомалалик ка-
би ижобий фазилатлар асрлар давомида 
ҳар томонлама шаклланган. Шу боис, тур-
ли урф-одат ва анъаналар бақамти ривож 
топиб келган. Эътибор берган бўлсангиз, 
одамларнинг турмуш тарзи, дунёқараши, 
фикрлаши, одат ва анъаналари ҳам бир-
бирига ўхшаш. Бу ўхшашлик уларнинг ало-
қаларини янада яқинлаштиради. Ҳар бир 
халқ вакили бир-бирининг маданиятини 
ҳурмат қилади. Бир-биридан ўрганиб, ўз 
маданиятини тараққий эттиришга интила-
ди. Этномаданият бирлашмалари фаолия-
тини ривожлантириш, уларга амалий ва 
услубий кўмак бериш, ҳар бир миллатнинг 
ўзига хос урф-одат, анъана, маросим ва 
тилини асраш, такомиллаштириш, бағри-

кенглик тамойили асносида этнослараро 
ўзаро ишонч, ҳамкорлик ва ҳамжиҳатлик 
фазилатларини сингдириш каби вазифа-
ларни Қозоғистон халқи Ассамблеяси адо 
этиб келмоқда. Туманимизда ҳар йили 
дўстлик анжумани ўтказилади. Турли 
этнос вакиллари ўзларининг бетакрор 
мазмунга эга маданиятларини намойиш 
этадилар. Турфа маданият, ранг-баранг 
анъаналар дунёқарашимизнинг кенгайиши 
ва тараққиётига таъсир кўрсатмоқда. 

1 март – Шукрона куни муносабати 
билан «Ғарыш» кинотеатрида байрам 
тадбири ўтди. Султонработ, Хонариқ, То-
ғойна қишлоқларида Наврўз байрами тад-
бирлари ташкил этилди. Бирлашма «Тоза 
Қозоғистон» тадбирида фаол иштирок 
этмоқда. Санъат соҳаси ҳам доимий эъ-
тиборимизда, «Тоғойна» мактабида доира 
синфи ташкил этилди.

– Бирлашманинг тарихига қисқача 
тўхталсангиз. 

 – Туманимизда фаолият юритаётган 
турли этномаданият бирлашмалари билан 
ҳамкорликда эл бирлиги ва тотувлигини 
мустаҳкамлаш, ёшларни қозоғистонча ва-
танпарварлик руҳида тарбиялаш тадбир-
ларида фаол иштирокини таъминлашни 

бош мақсад сифатида белгилаган этно-
маданият бирлашмаларини том маънода 
дўстлик ва бирдамлик қўрғони деб аташ 
мумкин. Унинг очилиши ва тараққий эти-
шида туманимизнинг юзлаб фидойи ин-
сонлари беминнат хизматларини аямади. 
Булар – А. Қорахўжаев (биринчи раис), А. 
Сартоев, Ж. Иристоев, М. Юсупов, Ш. Тўй-
чибоев, И. Мирзамуродов, Қ. Хидиров, Э. 
Одилов, И. Тўйчиев, Т. Гулбоев, Қ. Шодмо-
нов, И. Қўчқоров, Ҳ. Мадалиев, Э. Абдука-
римов ва бошқалар. Уларнинг баъзилари 
бугун бизнинг орамизда йўқ. О. Дўсметов, 
Ш. Ҳасанов, Б. Нодирбоев, Т. Гулбоев, 
А. Усмонов ва бошқалар – бирлашма 
фаоллари, фидойи инсонлар. Санъат-
корларимиз ҳам бирлашмадан беминнат 
хизматларини аямай келишмоқда. Қ. Аб-
дураимов, Й. Қўчқоров. И. Бердибоев, З. 
Садалиев, К. Эшов ва бошқалар шулар 
сирасидан. Бирлашмага 2012 йилдан 2024 
йил октябргача Ўсмонали Раҳимбой ўғли 
раислик қилди.

– Президент ўтган йили Ассамблея 
томонидан барча минтақаларда 15 
мингдан зиёд тадбир уюштирилганини 
таъкидлади. Туман этномаданият бир-
лашмаси томонидан бу борада қандай 
ишлар амалга оширилмоқда?

– “Ассамблея томонидан барча минта-
қаларда ташкил этилган 15 мингдан зиёд 
тадбирда 1 миллионга яқин киши иштирок 
этди. Ўтган йилги баҳорги сув тошқинла-
рида фуқароларимиз жабрланганларга 
ёрдам қўлини чўзиш орқали ҳамжиҳат-
ликнинг ажойиб намунасини кўрсатди. Ас-
самблеянинг “Юракдан юракка” лойиҳаси 
доирасида 12 мингдан ортиқ кўнгиллилар 
бирлашди. Улар инсонпарварлик ёрда-
ми тўплашди ва вайрон бўлган уйларни 
тиклашда иштирок этишди”, деди Қа-
сим-Жўмарт Тўқаев. Миллий анъаналар, 
урф-одатлар, маросимларни тиклаш, 
ёшларга ахлоқий тарбия бериш, уларни 
барча халқлар маданиятини ҳурмат қилиш 
руҳида тарбиялаш, ёшларда фуқаролик 
масъулиятни шакллантириш борасидаги 
ишларининг узвий давомийлигини таъ-
минлашда барча қишлоқ этномаданият 
бирлашмалари кенг қамровли ишлар олиб 
боришмоқда. Жамоат ташкилотининг мақ-
сади – 20 мингдан зиёд ўзбек этноси ва-
киллари жамоасини ягона чанғароқ остида 
бирлаштириб, миллий урф-одат, анъана, 
байрам ва маросимларни тиклаш ҳамда 
турмушга татбиқ этиш, туманда фаолият 
юритаётган 6та турли ЭМБ билан алоқа-

ларни мустаҳкамлаш. Бирлашмамиз бу 
ишларни амалга оширишда имкониятлар 
эшигини очувчи маскан сифатида самара-
ли фаолият юритмоқда. Чунончи, шахмат 
ва теннисдан туман биринчиликлари, 
хотира турнирлари ўтказишни анъанага 
айлантирган. Ёш истеъдодлар, қаламкаш-
лар, рассомлар, ҳунарманд усталар 
бирлашма томонидан қўллаб-қувватлан-
моқда. Улуғ Ватан уруши қатнашчилари 
ҳақида маълумотлар тўплаб, жангларда 
ҳалок бўлган ҳамқишлоқларимиз хотира-
сига ёдгорлик ўрнатишда ҳам бирлашма 
аъзолари фаоллик кўрсатдилар.

 – Муштарийларимизга тилакларин-
гиз?

 – Покизалик, соғлик-саломатлик, меҳ-
нат, самимийлик, меҳр-муҳаббат инсонни 
ўз мақсадларига етиштиради. Шу боис, 

ушбу фазилатлар ҳар биримизга ҳамроҳ 
бўлсин. Президентимиз Миллий Қурул-
тойда оилавий қадриятлар масаласига 
алоҳида тўхталди. Дарҳақиқат, ҳар бир 
оила ўзига хос кичик бир давлат. Оиланинг 
шароитлари маънавий, моддий даражаси 
бир-бирига ўхшамайди. Истардимки, тур-
мушнинг ободлигини таъминлашда барча 
фаол бўлса, оилада отанинг, онанинг, 
фарзанднинг ўз ўрни, ҳурмати бўлса... 
Халқнинг бирлиги унинг зиёлиларининг 
ҳамжиҳатлигида, деди Президент Ассамб-
лея сессиясида. Дарҳақиқат, жамияти-
мизда таниқли, обрў-эътиборли инсонлар 
ўртасидаги ҳамжиҳатлик муҳим аҳамиятга 
эга. Улар элга ибрат бўлиши керак, хал-
қимизнинг бирлигини мустаҳкамлаш, ёш 
авлодни тўғри тарбиялашга оид, бунёд-
корликка даъват этиш ва шу каби мавзу-
ларни вилоятимизда ўзбек тилида чоп 
этиладиган ягона ўзбек тилидаги нашр 
– “Жанубий Қозоғистон” вилоят ижтимоий-
сиёсий газетасида кўтаришлари керак, 
деб ҳисоблайман.

 – Қизиқарли ва мазмунли суҳбат 
учун ташаккур!.

      А. АБДУФАТТОҲ.

 ДЎСТЛИК ВА ҲАМЖИҲАТЛИК 
УЛУҒЛАНГАН ЮРТ 

Қозоғистон халқи Ассамблеясининг 
30 йиллиги доирасида Туркистон шаҳ-
ридаги “Ясси” спорт мажмуасида 1 май 
– Қозоғистон халқи бирдамлиги куни 
муносабати билан вилоятдаги этнослар 
вакиллари ўртасида “Бирлик” спорт му-
собақалари ўтди.

Дўстлик ва соғлом турмуш тарзини тар-
ғиб қилувчи спорт мусобақаси Туркистон 
вилоят ижтимоий тараққиёт бошқармаси, 
“Ижтимоий тотувлик” ДКК шафелигида 
ташкил этилди.

Мусобақада жами 11та жамоа иштирок 
этди. Жумладан, Кентау, Арис шаҳарла-
ри, Сайрам, Тулкибош, Тўлебий, Саврон 
Жетисай, Мақтаарал, Келес, Сариоғоч 
туманларидаги турли этнос ёшлари ҳамда 
“Ёшлар ассамблеяси” РЖБнинг вилоят 
вакиллиги аъзоларидан иборат жамоалар 
спортнинг 4 тури, хусусан, кичик-футбол,   
армрестлинг (қўл кураши), арқон тортиш, 
оғир атлетика бўйича ўзаро куч синашди.

Спорт тадбирининг очилиш маросими-
да вилоят ижтимоий тараққиёт бошқарма-
си раҳбари ўринбосари Нурсултан Сейит-
жанов, “Ижтимоий тотувлик” ДКК раҳбари 
Элмира Жанғазиева сўзга чиқиб, тинчлик 
ва тотувлик давлат сиёсатининг муҳим йў-
налиши эканлигини таъкидлади.

Беллашув якунларига кўра, қўл кураши 
бўйича Улуғбек Нишонтоев чемпионлик-
ни қўлга киритди. Ёқуб Элмаз 2-ўринни, 
Бобуржон Рустамбеков 3-ўринга сазовор 
бўлди.

Арқон тортиш мусобақасида «Ассамб-
лея ёшлари» РДКнинг вилоят вакиллиги 
ғолибликни қўлга киритди. 2-ўринни Же-
тисай тумани, 3-ўринни Сариоғоч тумани 
жамоалари эгаллади.

Шунингдек, оғир атлетика бўйича Му-
ҳаммадрасул Расулов ғолибликнии қўлга 

киритди. Абдулло Анорқулов 2-ўринни, 
Мухторжон Сайдиғаниев 3-ўринни эгал-
лади.

Кичик футбол мусобақасида эса Тўле-
бий тумани жамоаси ғолиб бўлди. 2-ўрин-
ни Сариоғоч тумани жамоаси, 3-ўринни 
Келес тумани жамоаси эгаллади.

Мусобақа сўнггида совриндорларга пул 
мукофотлари ва дипломлар топширилди.

Вилоят ҳокимининг матбуот 
хизмати маълумотлари асосида.

СПОРТ � ДЎСТЛИК ЭЛЧИСИ

Ўз тили, маданияти, санъати, миллий ҳунармандчилиги, урф-одат ва  
анъаналарига содиқ  бўлган этномаданият  бирлашмалари фаолиятини му-
вофиқлаштириш Қозоғистон халқи Ассамблеяси зиммасига юклатилган. 

20дан зиёд этнос вакиллари истиқомат қилаётган Тўлебий тумани ўзбек  
этномаданият бирлашмасини  Жамол Қодиров бошқармоқда.

У билан суҳбатимиз мана шу мавзуга бағишланди.

Та ҳ р и р и я т и м и з н и н г 
навбатдаги меҳмони би-
лан танишинг – Тожибу-
ви Усмон қизи Медетова 
– Ақмўла вилояти ўзбек 
этномаданият бирлашма-
си раисаси, ишбилармон 
хотин-қизлар ҳамжамияти 
аъзоси, Ақмўла вилояти 
бўйича Қозоғистон халқи 
Ассамблеяси раиси ўрин-
босари, “Jomart Jan” таш-
килотининг вилоят бўйича 
раисаси. 

Инсон ва жамият

Вилоят оқсоқоллар кенга-
ши раиси ўринбосари Тўл-
қин Саидмуродов ҳамроҳ-
лигида Қарноқ қишлоғига 
кираверишда 2023 йили бар-
по этилган, 360 ўқувчига 74 
устоз-мураббий таълим-
тарбия бераётган “URKER” 
умумтаълим мактабига таш-
риф буюриб, директор Дос-
тон Муроджон ўғли билан 
суҳбатда бўлдик. 

Мактаб ёнида болалар боғ-
часи ва ёзги дам олиш лагери 
ҳам барпо этилган. Шаҳар 
маслаҳати депутати Бекзод 
Ҳабибов ташкилотчилигида 
мактаб жамоаси 50 нусха 
“Жанубий Қозоғистон” вилоят 
газетасига обуна бўлишган, 
келгуси ярим йилликда ҳам 
шу тарзда давом этади.

Мансур Матмусаев раҳбар-
лик қилаётган “Қарноқ” умум-
таълим мактаби почта орқа-
ли 70 нусха обунани келгуси 
ярим йилликда ҳам давом эт-
тирадиган бўлди. Мактаб 1982 
йили директор Юсуф Хайрул-
лаев раҳбарлигида фаолия-
тини бошлаган. Тўлқин Саид-

муродовнинг боболарига те-
гишли ердан мактаб қурилиши 
учун майдон ажратилган экан. 
Ҳасан Жалолов, Маъмуржон 
Бобохоновлар 2022 йилгача 
директор бўлиб ишлашган. 
Мактаб раҳбари Мансур Мат-
мусаев собиқ ўқувчилар ҳо-
мийлигида мактаб даҳлизида 
илинган давлат рамзлари, 
мактаб паспорти ва бошқа 
лавҳаларни намойиш этди. 

Артур Асоев раҳбарлик қи-
лаётган Маҳмуд Қошғарий 
номли умумтаълим мактаби 
кутубхонасида директор ўрин-
босари Дилрабо Ҳошимова, 
Қозоғистон Ёзувчилар уюш-
маси аъзоси Долимжон Сай-
фуллаев, кутубхоначи Саноат 

Мирзаҳмедова, Гавҳар Ҳаса-
новалар билан мулоқотда бўл-
дик. Мактаб ўқитувчилари ва 
ўқувчиларнинг ютуқлари газе-
тамиз саҳифаларида ёритил-
моқда. Анъана давом этади.

Баҳром Мирзаев раҳбарлик 
қилаётган 11-сонли “Ақын-Тұ-
ма” умумтаълим мактаби ўз 
фаолиятини 2019 йил ноябрь 
ойида бошлаган. Жорий ўқув 
йилида 117 нафар илғор ўқув-

чига шаҳар, вилоят, республи-
ка миқёсида мусобақаларда 
яхши натижаларга эришгани 
учун мукофотлар билан тақ-
дирланган. 11-синф ўқувчиси 
Жасмина Муҳиддинова ўқи-
тувчиси Шаҳноза Анорбоева 
етакчилигида қозоқ тилидан 
республика олимпиадасида 
фахрли биринчи ўринни эгал-
лаган. Ўқитувчи Каримжон 
Маматкаримов етакчилигида 
робототехникадан республика 
танловида мактаб ўқувчилари 
фахрли иккинчи ўринни эгал-
лади. Кутубхона мудираси 
Дилёра Ирисқулова 40 нусха 
газетага почта орқали обуна-
ни давом эттиришини маълум 
қилди. 

Ч о ш т е п а  қ и ш л о ғ и д а -
ги “Чоштепа” умумтаълим 
мактабига турли йилларда 
Сатторхон Жалолов, Нурба-
дал Мамадраимов, Файзулла 
Абдураимов, Ҳасан Жало-
лов, Мамматхон Мирзаев, 
Аҳмаджон Эргешов, Асилзода 
Маматраимов, Мансур Аке-
шовлар раҳбарлик қилишган. 
Айни пайтда таълим даргоҳи 
директори Улуғбек Бойматов 

кутубхона мудираси Мақсуда 
Юсупова саъй-ҳаракатлари 
билан 50 нусха газетага почта 
орқали обунани ташкил этмоқ-
да.

Мактаб раҳбарлари, кутуб-
хоначиларига “Жанубий Қозо-
ғистон” таҳририяти ташаккур-
номалари тақдим этилди. 

Ш. МАДАЛИЕВ.
Тасвирларда: “URKER” мак-

таби директори Достон Аб-
далиев; “Қарноқ” мактаби ди-
ректори Мансур Матмусаев; 
М.Қошғарий номли мактаб ди-
ректори Артур Асоев; М. Қош-
ғарий номли мактаб кутубхона-
сида; “Ақын-Тұма” мактабида; 
“Чоштепа” мактабида.

Муаллиф суратга олган. 

Обуначиларимиз орасида

Ўтган ўқув йилида мак-
табни тамомлаган 26 нафар 
ўқувчининг 18 нафари давлат 
гранти асосида олий ўқув 
юртларига, 5 нафари коллеж-
ларга ўқишга қабулланганли-
ги ажойиб кўрсаткич. Жорий 
йили мактабни 41 нафар 

ўқувчи тамомлайди. Кўрсат-
кич ўтган йилгидан юқори 
бўлишига ишончимиз комил. 
Мактаб ЎЭМБ бошланғич 
ташкилоти раисаси, муалли-
ма Ҳидоят Бобохонованинг 
саъй-ҳаракатлари билан “Жа-
нубий Қозоғистон” вилоят 
газетаси обунаси ташкил қи-
линмоқда. 

Мактаб ҳовлисида меҳ-
монлар ўқувчиларнинг ас-
фальтга расм чизиш маҳора-
ти, қорачанғароқ-ўтов ҳамда 

қозоқ, ўзбек миллий таомлар 
кўргазмаси билан танишди-
лар. 

Давлат мадҳияси ижроси, 
мактаб раҳбарининг байрам 
қутлови билан бошланган 
тадбирда ўқувчи ва ўқитув-
чиларни вилоят “Жамоат 

тотувлиги” ДКК раҳбари ўрин-
босари Ерназар Баетов, Тур-
кистон шаҳар ЎЭМБ раиси 
ўринбосари Ҳусан Убайдул-
лаев муборакбод этди. Мак-
таб директори Султан Қурақ-
баев ва муаллима Ҳидоят 
Бобохоновага вилоят ЎЭМБ 
раисининг ҳамда “Жанубий 
Қозоғистон” вилоят газетаси 
таҳририятининг қутлови, та-
шаккурномасини тантанали 
равишда тақдим этди. 

Мактаб ўқитувчи ва ўқув-

чилари саъй-ҳаракатлари 
билан тайёрланган файзли 
концерт дастурида миллий 
либослардаги ўқувчилар қо-
зоқ, рус, ўзбек, турк ва бошқа 
тилларда қўшиқлар айтиб, 
рақслар ижро этишди. Тинч-
лик рамзи кабутарлар кўкка 

парвоз қилди. Давлат бай-
роғи ҳилпираган чанғароқ 
пойида барча иштирокчилар 
Қозоғистон ва Туркистон ҳа-
қидаги ватанпарварлик қўши-
ғини биргаликда ижро этиб, 
эсдаликка расмга тушдилар.

Ш. МАДАЛИЕВ.
Тасвирларда: мезбонлар 

ва меҳмонлар; файзли кон-
церт ташкилотчилари.

Муаллиф суратга олган.

ҚАРНОҚ ВА ЧОШТЕПА 
ҚИШЛОҚЛАРИДАГИ 

ИЛМ МАСКАНЛАРИДА

Шимкент шаҳри, Сай-
рам даҳасидаги Индира 
Мейиржанқизи раҳбарлик 
қилаётган Муқимий номли 
105-умумтаълим мактаби-
да 8-11-синф ўқувчилари 
иштирокида “Миллий ки-
тоб куни”га бағишланган 
маърифий учрашув ўт-
ди. Тадбирга мактабнинг 
фидойи кутубхоначилари 
Фарида Ғуломова ҳамда 
Соҳиба Алҳамшиқовалар 
ташаббускорлик қилди-
лар.

Заковатли миллат

БИРЛИГИ 
ЯРАШГАН ЭЛМИЗ
Туркистон шаҳридаги Султан Қурақбаев раҳбарлик қи-

лаётган 26-сонли Айтекеби номидаги умумтаълим макта-
бидаги ажойиб тадбир 1 Май – Бирдамлик байрамига бағиш-

ланди. 

Қалб зиёси, маънави ят чироғи

Мақсад – ўқувчилар қал-
бида китобга меҳр уйғотиш, 
уларнинг маънавий дунёқара-
шини бойитиш.

Тадбирда мактаб дирек-
торининг тарбиявий ишлар 
бўйича ўринбосари Искандар 
Балиқов сўзга чиқиб, китоб ин-
соннинг содиқ дўсти эканлиги-
ни ҳаётий  воқеалар мисолида 
баён этди.

Учрашув меҳмонлари – 
“Жанубий Қозоғистон” вилоят 
ижтимоий-сиёсий газетаси 
мухбирлари Мухтабар Усмо-
нова ҳамда Малика Элтоева 
мавзуга оид фикр-мулоҳа-
заларини билдириб, ўқувчи-
ларнинг саволларига жавоб 
беришди.

Қизиқарли суҳбат шаклида 

уюштирилган учрашув китоб 
мутолаасига оид фикр-муло-
ҳазалар билан якун топди.

Маънавият ва маърифатни 
юксалтиришга бағишланган  
тадбир барчада илиқ таассу-
рот қолдирди.

“Жанубий Қозоғистон”
 мухбири.

Бирлик ва 
тотувлик – бебаҳо 
қадриятларимиз

Қадрли ҳамюртлар!
Сизларни тотувлик, 

тинчлик, барқарорлик ва 
осойишталик байрами 
– Қозоғистон халқи бир-
дамлиги куни билан чин 
қалбимдан муборакбод 
этаман!

Бирдамлик, тотувлик 
ва осойишталик – бе-
баҳо қадриятларимиз 
эканлиги Давлат раҳба-
ри иштирокида ўтган 
ҚХАнинг 30 йиллигига 
бағишланган сессияси-
да таъкидланди. Ушбу 
давр мобайнида бу ўзига 
хос тузилма тинчлик ва 
тотувлик борасидаги 
сиёсатимизнинг мустаҳкам пойдевори сифатида шаклланди. 
Тарих бирлаштирган, тақдир юзлаштирган халқимиз – орзу-
умидлари, мақсад-муддаолари ягона миллатга айланди. “Бир-
лигимиз – хилма-хилликда” тамойилига содиқлик намунасини 
кўрсатиб, фуқаровий бирликнинг нурафшон йўлини яратмоқ-
дамиз.

Қадрли ҳамюртлар!
Халқимиз “Бойлик бойлик эмас, бирлик бойлик”, дейди. Яъ-

ни, биз учун мамлакатимизнинг яхлитлиги, бирлиги, тотув-
лиги ва тинчлиги ҳар қандай хазинадан устундир. Бирлиги 
мустаҳкам халқнинг ризқ- насибаси камаймайди. Бирлик бай-
рами муносабати билан барчангизга бахт-саодат, сиҳат-са-
ломатлик, келгуси фаолиятингизда улкан муваффақиятлар 
тилайман! Халқимизнинг ҳамжиҳатлиги мустаҳкамланавер-
син!

Алтинсари УМБЕТАЛИЕВ,
“AMANAT” партиясининг вилоят филиали раиси,

вилоят маслаҳатидаги партия фракцияси раҳбари.

Ҳар қандай давлатнинг энг улкан қуд-
рати, бойлиги – халқининг бирлигида-
дир. Ҳамжиҳатлик, бирдамлик, аҳиллик 
– буюк неъмат.

“Бирлик бўлмай ҳаёт бўлмайди”, деб ҳик-
матли мушоҳада юритган ота-боболаримиз 
доим бир ёқадан бош чиқариб, тотувликни 
юксак қадрлаган. Бирлиги ярашган давла-
тимизда 130дан зиёд миллат вакиллари 
фаровон ҳаёт кечирмоқда. ҚХАнинг ба-
ракали чанғароғи атрофида жипслашган 
турли миллат вакиллари бирлигимизни 
мустаҳкамлаш йўлида изчил фаолият 
юритмоқда. Давлатимизнинг асосий ютуғи 
– элимизда истиқомат қилувчи миллатлар 

тотувлиги, бағрикенглиги, ҳурматидир. 
Президентимизнинг оқилона сиёсати ту-
файли мамлакатимиздаги халқлар ўзаро 
тинч-тотув умргузаронлик қилишмоқда. 
Натижада, Қозоғистон бирлиги ярашган, 
баракали элга айланди.

Дарҳақиқат, бугунгача бўлган йўлни 
осонликча босиб ўтмадик. Халқимизни 
машаққатлар синовидан, даврнинг оғир 
заҳматларидан матонат ила олиб ўтган 
давлат ва жамоат арбоблари Тўле бий, 
Қазибек бий, Айтеке бийларнинг ўрнини 
алоҳида таъкидлаш лозим. Буюк Даштнинг 
машъали бўлган бийлар ўз давлати тарақ-
қиётига беқиёс ҳисса қўшган, уруғ ва қа-

билаларни бирлаштирган, уларнинг ўрта-
сидаги низоларни ҳал этишнинг ўзига хос 
усулларини намоён этган давлат арбобла-
ридир. Шу тариқа дунё ўзгарди, қанча аср-
лар ўтса ҳам, янги давримизда бийларнинг 
бирликка даъватлари ҳамон янграмоқда. 

Мухтасар қилиб айтганда,. Давлатимиз 
раҳбари таъкидлаганидек – юрт бирлиги 
ва тотувлигини сақлашига ҳар биримиз 
масъулмиз.

Севинч РИХСИБОЙ,
Туроб Тўла номли 

умумтаълим мактабининг 
11-«Б» синф ўқувчиси.                                                      

Қазиғурт тумани. 

Биз унга саволлар билан му-
рожаат қилдик ва у киши ҳаёти ва 
фаолияти ҳақида сўзлаб берди.

– Ҳар бир ёзувчининг ижоди 
унинг қалб оламидан, болалик 
хотираларидан ва ҳаётдаги куза-
тувларидан юзага келади. Ёзувчи 
– инсон руҳиятини англашга ва 
унинг ички оламига кириб бориш-
га интилувчи сиймо. У асарлари 
орқали нафақат ҳодисаларни тас-
вирлайди, балки жамиятга таъсир 

ўтказиш, қалбларга нур улашишни 
мақсад қилади, – деди у.

Биз, ёшлар учун бундай ижод-
корлар билан учрашувлар катта 
тарбиявий аҳамият касб этади. 
Ёзувчининг ҳаёти, илҳом манбаи, 
ижодий йўли ва асарлари мазмуни 
билан танишиш ёшлар қалбида 
ижодга муҳаббат ва ҳурмат уйғо-
тади.

Бундай учрашувлар кўплаб ёш 
қалам соҳибларига илҳом ман-

баи бўлиши мумкин. Улар билан 
учрашиш – қалб оламига саёҳат 
қилиш, янги фикр ва теран ҳис-
туйғуларга ошно бўлиш демакдир.

Шу боис, бундай учрашувлар 
адабий ҳаёт ва маънавий тарбия-
да алоҳида ўрин тутади.

Ёзувчи Ҳ. Қўчқоров билан ҳар 
бир суҳбат –  ўзига хос ижод мак-
таби, қалблар учун керакли озуқа 
ҳисобланади. Ижодкорга ва оила 
аъзоларига соғлик, тинчлик ва 
узоқ умр тилаб қоламиз.

М. МИРҲАЙДАРОВА,
Ю. Сарёмий номли
 107-мактаб-лицей 

кутубхонаси ходими ва 
тарих  ўқитувчиси.

Е. Юсупов номли умумтаълим 
мактабининг мажлислар залида 
Енбекши тумани аҳолиси ўртасида 
жамоат қабули ўтди.

ҚР Ахборот ва ижтимоий тараққиёт 
вазирлигининг “Тинчлик ва тотувлик” 
лойиҳаси доирасида уюштирилган 
тадбирдан мақсад – этноижтимоий 
низоларнинг олдини олиш, асосий йў-
налишлар бўйича ҳудудлардаги муам-
моларни аниқлаш, уларни ҳал қилиш 
йўлларини ишлаб чиқиш эди.

Мутасаддилардан иборат гуруҳлар 
аҳоли ўртасида “Этнослараро тотув-
лик”, “Ижтимоий ҳамда меҳнат муам-

моларини ҳал қилиш”, “Аҳоли саломат-
лиги”, “Аҳолига таълим бериш”, “Бизнес 
муҳитини ривожлантириш”, “Динлараро 
тотувлик”, “Қонунчилик, интизом ва 
хавфсизлик” каби йўналишларида фу-
қаролар билан учрашиб, сайёр қабул 
ўтказилди.

Қабулда шаҳар ички сиёсат ва ёш-
лар ишлари, бандлик ҳамда ижтимоий 
муҳофаза, соғликни сақлаш, таълим, 
тадбиркорлик ва индустриявий ҳамда 
инновацион тараққиёт, дин ишлари ва 
яна қатор бошқармалар ва ҳуқуқ-тарти-
бот идораларининг масъул ходимлари 
иштирок этиб, аҳолининг муаммолари-

ни тинглаб, ҳал қилиш йўлларини 
баён этишди.

М. УСМОНОВА. 

Ҳамжиҳат элнинг баракаси мўл!

Ёзувчи ва ижод: 
қалб оламига саёҳат

Куни кеча Ю. Сарёмий номли 107-мактаб-лицей кутубхона 
ходимлари – Муҳаббат Анорметова, камина ҳамда 9-“А” синф 
ўқувчилари таниқли ёзувчи, шоир, журналист ва Қозоғистон 
ёзувчилар уюшмаси аъзоси Ҳавазмат Қўчқоров(Аваз Қўзи)нинг 
хонадонига ташриф буюрдик.

Узоқларда таралаётган ёқимли куй қалб-
ларни ларзага солади. Кўп ўтмай дилларга 
хуш кайфият таратувчи бу мўъжиза, баҳор-
нинг туҳфаси борлиқни, эл юртни, одамлар 
қалбини эгаллайди. Юртимда катта бир 
тантана бошланади. Дала даштдан бошлан-
ган яшиллик курраи заминни бағрига олади. 
Олам гулга бурканади. Яшариш, янгиланиш, 
гулларга чўмилади гўёки борлиқ.

Бу қандай синоат, бу қандай сир? Ҳеч ким 
билмайди. Бу эса Яратганнинг мўъжизаси 
эмасми? Аллоҳим, ўзингга беҳисоб шукурона-
лар бўлсин. 

Бутун борлиқни яратган, бутун жумлаи 
оламни бор этган Роббимга ҳамду санолар 
бўлсин. Аллоҳим, сен туфайли жумлаи олам 
яшнамоқда, ҳаёт давом этмоқда. Шундай экан, 
қалбларда жўш ура бошлаган қувончу шодлик 
диллардан дилларга кўчиб, тиллар воситасида 
бутун оламга ёйилади. Бир қалбдан иккинчиси-
га ўтади шодлик, қувоч тароналари. Нақадар 

ёқимли, нақадар нафис бу туйғу. Баҳор дея 
тилларда тараннум этилаётган бу сўз.

Соғиндим баҳорим, бағри кенгликни,
Ипак майсаларни қумсайди кўнгил.
Соғиндим қалдирғоч қилар шўхликни,
Ассалом демоқни, хушбуй Наврўзни!
Баҳорнинг қувончли кунларида Наврўзо-

йимни ҳам кутиб олдик. Бутун борлиқда туйу 
тантана. Ўлкамга баҳор келди, Наврўз келди. 
Сумалакни соғинган қалбларда қувонч, хон-
тахта устини яшиллик ёпган, момолар қўшиғи 
янграйди яна дилларда шодлигу, меҳр туп 
отган. Сумалакни, баҳорни соғинганимни ҳис 
қилдим. Соғинч ҳисси шу қадар улғайган экан-
ки, нафақат қалбимда, балки, она замин узра 
бўй кўрсатган экан. Дарахтлар новдаларида, 
бодомлар, ўриклар, шафтолилар шохларида 
бўй кўрсатди менинг соғинчларим. Бу гуллар-
да кўнгилнинг оҳанглари ўрин олди. Ёқимли 
мусиқа бўлиб қалбларга таралади, вужудингни 
эгаллаб олади .

Ўлкамда баҳор, Наврўз келди. Элимнинг, ҳа-
мюртларимнинг қалби доимо очиқ. Бир-бирига 
яхшилик илинадиган халқ менинг ҳамюртла-
рим. Шу боисданми, юртимда ҳар куни тўю тан-
тана, дўстлар дийдорлашуви. Бундай маросим-
ларни соғинган, доимо қадрлайдиган юрт эса, 
албатта, гўзал, тароватли бўлади-да. Бундай 
юртдан ҳеч қачон баҳор кетмайди, унинг уйи-
да мезбон бўлади баҳор деганлари. Фасллар 
келинчаги, яшариш, меҳнат фасли ҳамдир, 
деҳқон даласида меҳнат нафаси. Кетмоннинг 
тубига ризқим сочилар. Она ер бағрига уруғлар 
қадаб, пешона тер тўкиб яшайди деҳқон.

Баҳорингиз муборак, Наврўзингиз муборак 
азиз юртдошлар!

Юртимга тўкинлик олиб кел, Наврўз,
Барака уруғинг сочиб кел, Наврўз.
Элимда тўкинлик, омонлик бўлсин,
Гуллар ифорин сочиб кел, Наврўз!
Элимнинг тўйига бормоқ ҳар бир инсоннинг 

орзуси. Наврўз бу тўй, тантана, бу шодумонлик-
дир.

Яна келдинг, қалбимга баҳор,
Яна келдинг, минг жилва билан.
Яна келдинг, безанди борлиқ,
Кўнгилларга тўлмоқда шодлик.

 Фарида ЎЛЖАЕВА.
Қорамурт қишлоғи.

ТИНЧЛИК ВА ТОТУВЛИК 
ЛОЙИҲАСИ АМАЛДА

Инсон ва жамият

Буюк Ғалабанинг 80 йил-
лиги байрами арафасида 
жанг майдонларида қаҳра-
монлик кўрсатган Сўзоқ-
нинг асл ўғлонларидан би-
ри Болтабой Абдираманов 
номини эҳтиром билан 
тилга оламиз.

Б. Абдираманов 1924 йи-
ли Сўзоқ қишлоғида дунёга 
келган. 7-синф маълумоти 
бўлган. 1941 йилдан уруш-
га сафарбар қилингунга қа-
дар, жамоа хўжалигида иш-
чи, ҳисобчи, ферма мудири 
бўлиб ишлади. 1944 йили 
фронтга отланди. Паҳлавон 
келбатли, жисмонан бақув-
ват Болтабой Абдираманов 
урушда пулемётчи сифатида 
танилди. Оғир пулемётни 
олиб юриш, жангда ишлатиш-

нинг ўзи осон кечмаган. Бу 
масъулиятли вазифа жисмо-
нан заиф аскарларга ишониб 
топширилмаган. Болтабой 
Абдираманов қуролдош дўст-
лари билан Белоруссия, Ук-
раина, сўнгра Кенигсберг ва 
Берлин учун жангларда иш-
тирок этди. 1945 йили ҳаёт-
мамот жангларининг бирида 
оғир яраланди. Госпитал-
да даволаниб, учинчи гуруҳ 
ногирони сифатида юртига 
қайтди.

Жанг майдонларидаги жа-
соратлари учун учинчи дара-
жали “Шуҳрат”, “Ватан уруши” 
орденлари, “Кенигсбергни 
озод этиш учун”, “Германия 
устидан қозонилган ғалаба 
учун” каби қатор медаллар 
билан тақдирланган. Уруш-
дан сўнг Болтабой Абдира-
манов билимли ташкилотчи, 
собиқ фронтчи сифатида 
тажрибаси, куч-ғайратини 
меҳнат фронтига сафарбар 
этди. 1946-1947 йилларда 
Куйбишев номли жамоа хў-
жалигида раис, 1957-1958 
йиллари Сўзоқ давлат хўжа-
лиги директори ўринбосари, 
1959-1962 йиллари 1-сонли 
ҳунар-техника билим юрти 
директори. 1962-1967 йилла-

ри Қаратау давлат хўжалиги 
директори сифатида сама-
рали меҳнат қилди. Қадрдон 
Сўзоқ заминининг иқтисодий 
жиҳатдан юксалиб, аҳоли-
нинг турмуш даражаси ях-
шиланишига жонкуяр раҳбар 
сифатида муносиб ҳисса 
қўшди. Ишлаб чиқаришдан 
ажралмаган ҳолда, 1963 йи-
ли Тошкент қишлоқ хўжалиги 
институтини зироатшунослик 
ихтисослиги бўйича тамом-
лади. 1967 йилдан нафақага 
чиққунга қадар, Сўзоқ қиш-
лоғидаги давлат хўжалигида 
директор бўлиб ишлади. 

Фидокорона меҳнатлари 
учун “Улуғ Октябрь револю-
цияси”, икки марта “Меҳнат 
Қизил Байроқ” ордени, кўп-
лаб медаллар билан тақдир-
ланган. КПСС ХХVII съезди-
нинг делегати, вилоят, туман, 
қишлоқ кенгашлари депутати 
этиб сайланган. Умр йўлдоши 
Шарофат опа билан қобил 

фарзандлар тарбиялаб вояга 
етказди. Хусусан, фарзан-
ди Ирисбой Болтабой ўғли 
Сўзоқ қишлоғида раҳбарлик 
лавозимларда меҳнат қилди. 
Қишлоқ ҳокими лавозимида 
кўп хайрли ишларни амал-
га оширди. Алишер Навоий 
номли мактабнинг ҳозирги 
замонавий ўқув биноси қу-
рилиб, ишга туширилишига 
камарбаста бўлди. Шу ўқув 
даргоҳи директори бўлиб ҳам 
ишлади.

Айни пайтда Болтабой 
Абдирамановнинг иқтидор-
ли невараси Нурмуҳаммад 
Ирисбой ўғли Навоий номли 
мактаб директори сифатида 
“Жанубий Қозоғистон” вилоят 
газетаси обунасига баракали 
ҳисса қўшмоқда. Сўзоқ қиш-
лоғидаги марказий кўчалар-
нинг бирига Болтабой Абди-
рамановнинг номи берилган. 
Бугунги фаровон ҳаётимиз 
учун душман билан жанг-
ларда мардлик намунасини 
кўрсатган, меҳнат жабҳасида 
эса қадрдон юрт равнақига 
ҳисса қўшган Болтабой Аб-
дирамановнинг охиратлари 
обод бўлсин. 

Муҳаммаджон БОБОЕВ,
Сўзоқ тумани ЎЭМБ раиси.

Тасвирларда: Болтабой 
Абдираманов; Шимкент ви-
лоят партия қўмитаси сарко-
тиби Асанбай Асқаров 1983 
йили коммунист-раҳбар Бол-
табой Абдирамановга “Ок-
тябрь революцияси” орде-
нини тақдим этаётган лаҳза. 
Б. Абдираманов рафиқаси 
Шарофат ая билан.

Архив суратлари.

СЎЗОҚНИНГ
САРА ФАРЗАНДИ

ЁКИ ПАҲЛАВОН  ПУЛЕМЁТЧИ, ИҚТИДОРЛИ
РАҲБАР  БОЛТАБОЙ АБДИРАМАН ЎҒЛИ ҲАҚИДА 

Ҳайдар САИДОВ. 1922 йилда Қора-
булоқ қишлоғида туғилган. 1942 йил 1 
январда Сайрам туман ҳарбий комисса-
риати томонидан Қизил Армия сафига 
чақирилган. 

Биринчи медални катта сержант Ҳ. 
Саидов 102-ўқчи дивизияси таркибида, 
Жанубий фронтдаги жанглардаги ишти-
роки учун олди, у бу урушларда ярадор 
бўлди. 328-ўқчи дивизия таркибида, 4-Ук-
раина фронтида жанг қилганида иикинчи 
марта яраланди.

Ҳ. Саидов Германиянинг Лебус шаҳри 
яқинидаги жангларда ҳалок бўлган ва у 
ердаги тепаликларга дафн этилган, деб 
ҳисобланган (бу маълумотлар аскар жанг 
қилган 1234-ўқчи полкининг ҳалок бўл-
ганлар ҳақидаги ҳисобот ҳужжатларида 
келтирилган).

Катта сержант Ҳайдар Саидов взвод 
командирининг ёрдамчиси сифатида 
1-Белоруссия фронтида жанг қилган 
пайтида “Қизил Юлдуз” ордени билан 
тақдирланган. 

Жангчининг жасоратлари ҳақида қис-
қача маълумотни эътиборингизга ҳавола 
қиламиз: «Ўртоқ Саидов Ватан ҳимоя-
си учун жангларда жасорат кўрсатди. 
Жанговар фаолияти чоғида фидойилиги 
билан танилди. 1945 йил 7 мартда Голл-
нов шаҳарларини забт этиш учун бўлган 
жангларда пиёда жанговар тузилмала-
рида ҳаракат қилиб, у ўз қуроли билан 
душманнинг ҳужумини бостирди, яъни 
бўлинмаларимизнинг олдинга силжишига 
йўл очди. Немислар ушбу муҳим тепа-
ликни ҳимоя қилиш учун жон-жаҳди би-
лан ҳаракат қилдилар. Лекин Ҳ. Саидов 
ташаббускорлик билан ўзини очиқ жойга 
ташлади ва ўз қуроли билан битта танк 
ва иккита пулеметни бартараф қилди. 
У Шарқий Гомеран операциясида пиёда 
аскарларимизга ёрдам бериб, Голлнов 
шаҳарини ишғол этишга ҳисса қўшди. 

Мен уни Ҳукумат мукофоти билан тақ-
дирлашга – “Қизил Юлдуз” ордени бери-
лиши учун тавсия этаман.

82-ўқчи полки командири подполков-
ник Пинчук. 1945 й. 16 март».

“Қаҳрамон Ҳ. Саидов 1945 йил апрель 
ойида “2-даражали Ватан уруши” ордени 
билан тақдирланди. Мукофот қоғозида 
шундай ёзувлар бор: «1945 йил 15 ва 
16 апрель кунлари Одер дарёсидаги 
кўприкдаги жангларда катта сержант 
Ҳайдар Саидов биринчилар қаторида 
қатъийлик билан ҳужумга ўтди, йўлидаги 
душманнинг учта хандақ чизиғидан ўтиб, 
оғир пулемёти билан пиёдалар йўлини 
ўқ ёмғиридан тозалаб, муваффақиятли 
ҳужумни таъминлади. Ҳужум пайтида у 
душманнинг учта пулемётига зарба бе-
риб, йўқ қилди, иккита душман аскарини 
асир олди. 

Мен уни Ҳукуматнинг «1-даражали Ва-
тан уруши» орденига тавсия қиламан. 

82-ўқчи полкининг командири, подпол-
ковник Пинчук. 1945 йил 19 апрель”. 

Қизиғи шундаки, амалда қаҳрамон йи-
гитга умуман бошқа орден берилди! 

Ушбу қорабулоқлик қаҳрамон 1945 йил 
июнь ойида немис-фашист чегараларига 
киришда, 1-Белоруссия фронти сафида 
жанг қилган пайтида кўрсатган жанговар 
хизматлари учун “Қизил байроқ” ордени 
билан ҳам тақдирланган.

1946 йил 2 мартда эса, катта сержант 
Саидов Уляновск шаҳрида оғир жароҳат 
олганидан кейин даволангач, унга «Улуғ 
Ватан урушида Германия устидан қозо-
нилган ғалаба учун» медали берилди.

Отахон урушдан кейин ўз қишлоғида 
тинимсиз меҳнат қилди ва 1985 йилда 
“2-даражали Улуғ Ватан уруши юбилей 
ордени” билан тақдирланди.

Муҳаммаджон УМАРАЛИЕВ. У 1923 
йил Сайрам туманининг Қорабулоқ қиш-
лоғида туғилган, 1941 йил июлда Қизил 
Армия сафига чақирилган ва 1944 йил 
августдаги жанглар пайтида бедарак йў-
қолган. Оиласи билан алоқаси 1944 йил 
май ойида узилган. Урушдан кейин йў-
қолган ўғлини онаси Қорақиз Шерматова 
қидиради, у 1948 йил август ойида Сай-
рам туман ҳарбий комиссариатига бориб, 
ўғлини қидираётганини маълум қилади. 
Ўша пайтда у Сайрам туманидаги “Ғай-
рат” жамоа хўжалигида яшаган. СССР 
Марказий ҳарбий архиви жойлашган 
Москвадан хат келади, унда Қизил армия 
аскари Умаралиев М. бедарак йўқолган, 
деган жавоб бор эди, холос.

Электрон архив материаллари ора-
сидан қидирувчи Ў. Алибеков жангчи ас-
кар ҳақидаги бир қанча маълумотларни 
топди. Маълум бўлишича, УМАРАЛИЕВ 
МУХОМЕДЖАН (мукофотлар рўйхати-
да шундай ёзилган) – қаҳрамон экан. У 
«Жасорати учун» медали билан тақдир-
ланган. 28-гвардиячи артиллерия пол-
кининг 9-гвардиячи ўқчи Қизил байроғи 
дивизиясининг буйруғида ёзилишича, М. 
Умаралиев, 1-дивизионнинг топографик 

взвод ҳисобчиси сифатида қуйидаги жа-
соратлари учун тақдирлансин: «Ўртоқ М. 
Умаралиев ўзини довюрак ва қатъиятли 
жангчи сифатида кўрсатди. У 1944 йил 
23 июнда Витебск вилояти, Березовка 
қишлоғи ҳудудида, душмандан мудофаа 
пайтида ҳисобчи-аниқловчи сифатида 
ишлаб, душманнинг ўқ-ёмғири остида, 
ўз вақтида ва аниқ ўқ отиш учун даст-
лабки маълумотларни тайёрлади, нати-
жада душман мудофаасининг олдинги 
маррасидаги барча нишонлари тўлиқ 
аниқланди, уларга зарба берилиб, йўқ 
қилинди.” Шунингдек, тақдирлаш тўғри-
сидаги қоғозда ёзилишича: «У 1921 йил-
да туғилган, ўзбек, 1938 йилдан ВЛКСМ 
аъзоси. 2.12.1942й.да Калинин фронтида 
яраланган”.

Афсуски, Қорабулоқ қишлоғидан чиқ-
қан ушбу қаҳрамоннинг дафн этилган жо-
йини қидириб топиш ҳали ижобий натижа 
бермади.

Аҳмад ТОШНИЁЗОВ. 1948 йилда уруш 
тугагач, Қорабулоқ қишлоғида яшовчи 
Тошниёз Умарқулов 1923 йилда туғилган, 
Сайрам туман ҳарбий комиссариатидан 
1941 йил июлда Қизил армия сафига ча-
қирилган ўғлини қидира бошлайди. Аскар 
билан алоқа 1945 йилнинг қиш-баҳорида 
узилган эди. 

Ушбу маълумотлар ўша пайтдаги Сай-
рам туман ҳарбий комиссариати томони-
дан тақдим этилган.

Энди Россия Федерацияси Марказий 
ҳарбий архивидан (расмий электрон ар-
хивлар) олинган қуйидаги маълумотлар-
ни эътиборингизга ҳавола қиламиз! 1925 
йилда туғилган АҲМЕД ТОШНИЁЗОВ 
1943 йилда Қизил армияга чақирилган. 
Дастлаб у мерганларни тайёрлаш бўйича 
66-ўқув полкида ўқиган, тахминан у Қозо-
ғистоннинг Ақмўла вилоятида жойлашган 
бўлиши мумкин, ўқув пайти – 1943 йил 
август ва ноябрь ойлари орасида. Ке-
йин у САВО 42-ўқув ўқчи дивизиясининг 
19-мерган мактабида 1944 йил январгача 
ўқишни давом эттирган. Мактабдан ке-
йин Аҳмад немис босқинчиларига қарши 
жангга кирди. 

Балки, Ташниязов Амет, Ахмед ва 
Тошниёзов Aҳмад – бир кишидир! Умар-
қуловнинг отаси ўғлини қидириш учун 
сўров юбораётганда маълумотлар билан 
адашган бўлиши мумкин. Ахир орадан 
5-7 йил ўтди-ку! 

Қизил армия аскари, 8-танк полкининг 
9-танк бригадаси ўқчиси Аҳмад Тошниё-
зов Ватан учун жангларда қаҳрамонлик 
кўрсатди ва бир нечта жароҳатлар олди. 
У “1-даражали Улуғ Ватан уруши” орде-
нига тавсия этилган. Тақдирлаш тўғриси-
даги қоғозда қуйидаги ёзувлар мавжуд: 
Аҳмад Тошниёзов, туғилган йили 1924 
йил январь, миллати – ўзбек. Улуғ Ватан 
урушида – 1944 йил июлдан бошлаб би-
ринчи Белоруссия фронтида. У 1945 йил 
7 мартда оғир яраланган. Қизил армия 
сафида 1942 йил 18 мартдан буён.

Бу ерда эса шахсий жанговар жасо-
ратининг қисқа, лекин аниқ хулосаси 
берилган. «Қизил армия аскари Аҳмад 
Тошниёзов немис босқинчиларига қарши 
жангларда, Одер дарёсининг ғарбий со-
ҳилидаги кўприкни кенгайтириш бўйича 
жанговар топшириқни бажараётганида, 
8-танк бригадасининг 9-танк корпусида 
ўқчи сифатида ҳаракат қилаётганида, 
1945 йил 7 мартда оғир яраланди, нати-
жада у ногирон бўлиб қолди. У Ҳукумат-
нинг “1-даражали Ватан уруши” ордени 
билан тақдирланишга муносиб. 1945 йил 
17 июль».

 Аммо ушбу қаҳрамонга «2-даражали 
Ватан уруши» ордени берилди».

Йўқолган аскарнинг манзилини топа 
олмадик. Балки А. Тошниёзов, бир неча 
йил ўтгач, уйига тирик қайтгандир?

ТОПИЛГАН АСКАРЛАР

1922 йилда туғилган Турабой ҚО-
ЗОҚБОЕВ. 1941 йил июнь ойида Сайрам 
туман ҳарбий комиссариатидан Қизил 
армияга чақирилган. Улуғ Ватан уруши 
пайтида йўқотишлар қайд этилган ҳуж-
жатларга кўра, у дом-дараксиз йўқолган. 
Сайрам тумани ҳарбий комиссариати 
ҳужжатларига кўра, 1949 йил 16 декабр-
да А. Қозоқбоева, яъни аскарнинг онаси 
Айжамал Қозоқбоева Марказий ҳарбий 
архивга мурожаат қилиб, ўғлини қиди-
ришни илтимос қилади. Ўша пайтда она-
си қуйидаги манзилда яшаган: “Красная 
Пресня” жамоа хўжалиги, Бозорқопқа 
қишлоқ кенгаши, Сайрам тумани, Жану-
бий Қозоғистон вилояти.

Биз (қидирувчи Ў. Алибеков) “Мемо-
риал”, “Память народа” ва бошқа ҳарбий 
манбаларнинг электрон веб-сайтларидан 
излаб, йўқолган аскар ҳақида бошқа маъ-
лумотларни топдик. 

“Туран Қозоқбоев 1923 йилда туғил-

ган. Қизил армия аскари. Туғилган жойи: 
Жанубий Қозоғистон вилояти, Сайрам 
тумани, “Красный пресс” жамоа хўжали-
ги. У Сайрам туман ҳарбий комиссариа-
тидан чақирилган. Охирги хизмат жойи: 
267-Сиваш ўқчи дивизияси. У 1944 йил 18 
апрелда жанг пайтида ҳалок бўлди. Даст-
лабки дафн этилган жойи: Қрим АССР, 
Балаклавский тумани, Верхний Чоргунь 
қишлоғи, дивизион қабристони. Онаси – 
Айжамал Қозоқбоева, Чикмен вилояти, 
Сайрам тумани, “Кр. Пресс” жамоа хўжа-
лигидаги манзилда яшайди”. 

T. Қозоқбоев ҳақидаги бошқа ҳуж-
жатларда дафн этилган жойи аниқроқ 
кўрсатилган – Верхний Чоргунь қишлоғи, 
Шарқий чеккаси, дивизион қабристони; 
Чернореченское қишлоғи, Биродарлик 
қабристони. 

Марҳум аскар, шунингдек, қаҳрамон 
Севастополь шаҳрининг Хотира китобига 
– Туран Қозоқбоев сифатида киритилган 
(39-бет).

Аскар Турабой (Турон) Қозоқбоев ҳам 
қаҳрамон бўлган экан. Биз уни ўлимидан 
сўнг тақдирлаш тўғрисидаги буйруқни 
топдик. Тақдирлаш тўғрисидаги қоғозда 
унга ва унинг жасоратига шундай тавсиф 
берилган: «Қозоқбоев Туран, 1923 йил-
да туғилган, миллати – ўзбек, 1943 йил 
августдан бери ВЛКСМ аъзоси. У 1942 
йил май ойидан бери Жануби-Ғарбий 
ва 4-Украина фронтларида қатнашган. 
У Жанубий Қозоғистон вилояти, Сайрам 
РВК томонидан армияга чақирилган. Қи-
зил армия аскари, 844-ўқчилар полкининг 
267-Сиваш ўқчи дивизиясининг 63-ўқчи 
корпусининг разведка взводининг раз-
ведкачиси, “2-нчи даражали Улуғ Ватан 
уруши” ордени билан тақдирланишга 
(ўлимидан кейин) тақдим этилади.

Унинг шахсий ҳарбий жасорати ҳақида 
қисқача маълумот: 1944 йил 16 апрелда 
Верхний Чургунь қишлоғини разведка 
қилиш пайтида Қозоқбоев 10дан ортиқ 
душман аскарлари ва офицерларини 
йўқ қилди ва тенгсиз жангда Ватан учун 
мардларча ҳалок бўлди».

1944 йил 20 апрель. Гвардиянинг раз-
ведка дивизияси бошлиғи майор Оржин-
ковский».

Демак, ҚОЗОҚБОЕВ ТЎРАБОЙ – Қаҳ-
рамон ва унутилмаган! Ва ном-нишонсиз 
йўқолмаган ҳам!

Ибодулла ОТАЖОНОВ. Туркистон 
туман ҳарбий комиссариатининг 1947 
йил 23 июлдаги урушдан кейинги ҳисо-
ботлар-маълумотлари бўйича Ибодулла 
Отажонов 1906 йилда туғилган, оддий 
аскар. Туғилган жойи: Қозоғистон ССР, 
Жанубий Қозоғистон вилояти, Туркистон 
тумани. У 1942 йил июнь ойида Туркистон 
РВКдан армияга чақирилган. У 1943 йил 
июнь ойидан буён бедарак йўқолган ва 
1942 йил декабридан буён аскардан ҳеч 
қандай хабар йўқ. Уни Туркистон тумани, 
Куш-Ата қишлоғи, Бўстонлиқ жамоа хўжа-
лигидаги манзилда яшовчи турмуш ўрто-
ғи Хадиша Отажонова қидирмоқда. 

1948 йил октябрь ойида Жанубий 
Қозоғистон вилояти, Туркистон туман 
ҳарбий комиссариати СССР Марказий 
ҳарбий архивига Атажанов Ибадулланинг 
(ҳужжатда шундай) тақдирини билиш 
мақсадида бир неча бор сўров юборди, 
унда аскарнинг охирги хизмат жойи – 
365-захира ўқчи полки деб кўрсатилди.

Биз ҳарбий электрон архивда шунга 
ўхшаш фамилия ва исм эгасини топдик 
– Атозялов Ивауло ва биз уни Отажонов 
Ибодулла деб тахмин қиламиз. Мана 
унинг маълумотлари:

СЭГ 1861 госпиталидаги ярадорлар 
картотекасидан маълумот

Фамилия: Атозялов
Исм: Ивауло
Туғилган сана / ёш:__.__.1906.
Туғилган жойи Қозоғистон ССР, Чим-

кент вилояти, Туркистон тумани, Туркис-
тон шаҳри.

Охирги хизмат жойи: 27-ўқчи полки.
Ҳарбий унвони: Қизил армия аскари.
Дафн қилинган жойи: Тула вилояти, 

Калуга тумани, Калуга шаҳри, Пятницкое 
қабристони.

Чиқарилиш сабаби: жароҳатлардан 
вафот этди.

Олиб кетилган вақти: 03/11/1943.
Бирламчи дафн этилган жойи: Тула 

вилояти, Калуга тумани, Калуга шаҳри, 
Пятницкое қабристони.

Бошқа aрхив ҳужжатида Отажоновнинг 
исмдоши Отажонов Ибодулла, (туғилган 
йили ва жойи, қайси ҳарбий комисса-
риатдан чақирилгани – номаълум), Қизил 
армия аскари, 1944 йил 26 январда ҳалок 
бўлган ва Россиянинг Новгород вилояти, 
Теребутици қишлоғи яқинидаги биродар-
лик қабристонига дафн этилган. Қолган-
лари Ибодуллоҳ (Ибодула) (11 киши) исм-
ли исмдошлар, бошқа туғилган йиллари 
ва бошқа жойлардан, деб кўрсатилган.

Шимкент шаҳридаги Абай боғидаги 
“Шуҳрат” хиёбонида, Улуғ Ватан урушида 
қатнашган барча жанубийқозоғистонлик-
ларнинг исмлари мармар лавҳалар ус-
тига ўйиб ёзилган. У ерда Отажонов И.га 
тегишли иккита ўхшаш фамилия бор.

Н. МАВЛОНОВА.

АЖДОДЛАРИМИЗНИ
ИЗЛАШДА ДАВОМ ЭТАМИЗ

БУЮК 
ҒАЛАБАГА 

ЙИЛ

Газетада Улуғ Ватан уруши йилларида бедарак кетган ёки ҳалок бўлди, деб 
ҳисобланган айрим юртдошларимизга оид маълумотларни чоп этишда давом 
этамиз (“ЖҚ”, 29 март, 33-сон). 

Қуйидаги мақолада ушбу маълумотлар расмий ҳужжатлар ёки манбалардан 
олинган кўриниш-лавҳалар тарзида берилмоқда. Уларни М. Ауезов номидаги 
ЖҚТУ доценти, ватанпарвар қидирувчи Ўмарбек Алибеков тақдим этмоқда. 

Қорачиқ қишлоғидаги ди-
ректор вазифасини вақтин-
ча адо этаётган тажрибали  
устоз Асадулло Убайдулло 
ўғли раҳбарлик қилаётган 
“Қорачиқ” умумтаълим мак-
таби кутубхонасида ўтган 
китобхонлик байрамига ба-
ғишланган анжуман барча 
ўқувчи ва иштирокчиларда 
ажойиб таассурот қолдирди.  

“Жанубий Қозоғистон” ви-
лоят ижтимоий-сиёсий га-
зетаси таҳририяти саъй-ҳа-
ракатлари билан бир неча 
йил муқаддам янги китоблар 
тақдим этилган кутубхонамиз 
жамғармаси ҳимматли инсон-
лар ташаббуси билан яна бир 
бор бойиди. 

Бугун отам ҳақида ёзмоқчи 
бўлдим. Қўлимга қалам, руҳим-
га илҳом берган нарса, у зоти 
бобаракотимнинг босиб ўтган 
йўллари, ибратли, эзгу амал-
лари ва юрагим буйруғи бўлди.

Мен оилада кенжа фар-
занд бўлиб дунёга келдим. 
Отам ўттиз тўрт ёшида олтита 
фарзандлик бўлган эдилар. 
Кечагидек ёдимда. Қўлимдан 
етаклаб биринчи синфга олиб 
чиқдилар. Мени юзларидан 
нур ёғилаётган ўрта бўйли, со-
чининг фарқи ўртадан очилган, 
қош-кўзлари қоп-қора аёл та-
бассум билан кутиб олди. 

Мактабга киргим келмай, 
отамнинг орқасидан эргашиб 
кета бошладим. Устозим ор-
тимдан етиб олгач, бошимни 
силаб, қайтиб синф хонасига 
олиб кирмоқчи бўлди. Қайсар-
лик қилиб туриб олдим. Шунда 
дадам раҳматлик:

– Зарифахон, ўқишга келса, 
бунга ҳар куни биттадан шоко-
лад берасиз-а? – дедилар. 

– Албатта, ҳар куни ширин-
лик бераман, – деди устозим. 

Шу тариқа мактабда қолдим. 
Буни қарангки,  раҳматли За-
рифа опам ҳар куни қўлимга 
битта ширинликми, конфетми 
кўтариб келадиган бўлдилар. 
Ҳозиргача бағрикенг  устозим 
ва ҳазилкаш отам кўз олдимга 
келса, қалбимни аллақандай 
эзгу ҳислар қамраб олади. 
Мактабда яхши ўқидим. Юқори 
синфга ўтганимда волейбол, 
футбол  каби спорт мусоба-
қаларига қатнаша бошладим. 
Биз мактабимиз шаънини ҳи-
моя қилардик. Жуда банд ин-
сон бўлган отам, менинг ўйин-
ларимни томоша қилиш учун 
етиб келар эдилар.

Отам кузатаётганини сезган 
ўсмир қалбим фахр-ифтихорга 
тўлар,  янада яхшироқ ўйнашга 
ҳаракат қилардим.

Мактабни олтин медаль би-
лан тамомлаганимдаги отам-
нинг қувончи кечагидек кўз 
олдимда. 

– Жавлоний, баракалла! – 
дегандилар бағрига босиб.

Кейин ўқишга кирдим. Бу 
пайтга келиб, Собиқ Иттифоқ 
парчаланиб кетган эди. Отам 
раҳматли мени йилига икки 
минг доллар (АҚШ валютаси) 
тўлаб, қўшни мамлакат – Ўзбе-
кистонда ўқитдилар. Бу отамга 
илм эшикларини очган Ўзбе-
кистон Миллий университети 
эди. Мен ўзим севган соҳа – 
ҳуқуқшунослик бўйича таҳсил 
олдим. 

Университетни қизил дип-
лом билан тамомладим. Дип-
ломим ҳимоясида эса отам 
ҳам қатнашдилар.

Кейин эса кўпгина истиқбол-
ли таклифларни рад этиб, Тур-
батга қайтиб келдим. Бунинг 
сабаби эса... 

Отам чин ватанпарвар ин-
сон эдилар. Туғилган қишлоғи-
ни майда заррасидан тортиб, 
улкан тоғларигача бирдек се-
вар эдилар. 

Ўша куни аниқ эсимда. Эл-
чихонага ишга борадиган илк 
куним. Отам оқ фотиҳа берди,  
аммо кўзларида қандайдир 
маъюслик бор эди. 

– Сен ишга боравер, мен 
Турбатга кетмасам бўлмайди, 
– деди.

– Ота-боболарим ўтган юрт-
сиз бир кун ҳам яшай олмай-
ман. 

Шу гапларни айтар экан, да-
дамнинг кўзи ёшланди. 

Отам қаерда бўлмасин, бир 
кун ўтмай, туғилган қишлоғига 
етиб келарди. Ватан соғинчи, 
умуман, Ватан ҳиссини отам 
Баҳодир Собит тимсолида яқ-
қол кўрганман. 

Ўша куни дадам раҳматлик 
менга оқ йўл тилагач, йўлга 
отланди. 

Кўнглим бошқача бўлавер-
ди. Бир томонда яхши иш, бир 
томонда меҳрибон отамнинг 
дийдори.

– Исмоил отамга кетаман, 
Турбатни соғиндим, – деди 
отам эгнига костюмини илар-
кан. 

Турмуш ўртоғим Муножот-
хонга қарадим. 

– Дадам билан кетайлик, – 
деди аёлим кўнгли бўлмай...

– Тўхтанг, ада, сиз билан ке-
тамиз, – дедим шошиб.

Дадамнинг кўзлари порлаб 
кетди.

– Тўғри қиласан, болам, Тур-
батга қайтамиз. Ёнимда бўла-
сан, – дедилар қувониб. 

Мен орзуларимни Тош-
кентга ташлаб, отам розилиги 
учун ота юртга қайтиб келдим. 
Ўшанда ўзини айбдор ҳисоб-
лаган отам бечора «Мана кўра-
сан, ҳаммаси яхши бўлади, сен 
отанг учун ёрқин келажагинг-
дан воз кечдинг», деб келган 
эдилар. 

Мактабда директор лаво-
зимида ишлаб юрарканман, 
ўзбек этномаданият бирлашма 
раислиги лавозимига таклиф 
этилдим. Ўшанда отам:

– Бу иш учун ҳеч қандай ҳақ 
тўланмайди, аммо, юрт-эл, 
миллат учун, ўзбек адабиёти 
ва маданияти учун ҳам кимдир 
жон куйдириши керак. Элдан 
дуо оласан, болам, – деди. 
– Ватанимизнинг шарафини, 
қишлоғимиз келажаги учун хиз-
мат қиласан! – деган эдилар 
ўшанда.

Ҳозир маслаҳат депутати-
ман. Эришган ҳар бир юту-
ғимнинг асосида ўша куни йўл 
бўйи далда бериб келган отам-
нинг дуоларини эслайман.

Отам тўй қилиш, меҳмон ку-
тишни яхши кўрар, Шоҳжаҳон 
Жўраевнинг чин  мухлиси эди. 

– Ўғлим, шу йил Жўшқинхў-
жага суннат тўй қилайлик,– де-
дилар.

Мен ҳали эрта эмасмикан, 
деб ўйладим, аммо отамнинг 
таклифига қарши чиқмадим. 

Шоҳжаҳон Жўраев ўша тўй-
да отамнинг «Турбат таро-
наси» шеърини қўшиқ қилиб 
куйлади. Дадам шундоқ ҳо-
физнинг ёнгинасида туриб 
сел бўлиб эшитар, дамба дам 
қўшиқчининг бошини силаб 
қўярди. Ватан ҳақида эди бу 
қўшиқ. Унинг нолаларида Тур-
батнинг жўшқин сойлари, оқ-
соч тоғлари, яшил кенгликлари 
мавжланарди. Турбатликлар 
ора-орада завқланиб, ҳайқи-
риб қўяр, кейин жим сел бўлиб 
қўшиқ тингларди. Отамнинг 
ўша ватансевар, юртпарвар, 
зиёли, бахтиёр чеҳраси сира 
кўз олдимдан кетмайди.

Мен отамнинг орзуси ушал-
ганидан шод эдим. Орадан 
олти ой ўтиб, қиблагоҳим, 
суянган тоғим, ғамхўрим отам 
бу дунёни тарк этиб кетди. 
Худди сезгандек шошдилар. 
Мудом шошиб яшади отам. 
Кўп нарсаларга улгуриш учун, 
эзгуликларга эш бўлиш учун 
ошиқди. Дарёдек яшаб ўтди 
дарёдилим.

Отам вилоят ижодкорлари-
нинг саралари бўлмиш – Ири-
сали Жуманов, Иброҳим Тур-
кий, Зокиржон Мўминжонов, 
Ҳавазмат Қўчқоров, Мухтор 
Муҳаммедов, Собиржон Юсу-
фалиев, Абдураҳим Пратов, 
Озода Аҳмедова, Шамсиқамар 
каби кўпгина шоирлар билан 
суҳбатда бўлишим, шу билан 
бирга этномаданият бирлаш-
маси ходимлари «Дўстлик» 

ҳамжамияти аъзолари – Рўза-
қул Холмуродов, Фахриддин 
Қоратоев, Икром Ҳошимжо-
нов, Раҳматжон Абдусатторов, 
Бадриддин Нишонқулов, Баҳо-
дир Ирисметов, Нурхон Жамо-
лова, Бегмат Турдиқулов каби 
инсонлар билан таништириб 
кетдилар. Уларнинг отам билан 
бўлган суҳбатларини эшитиб, 
ўзгача бир таъсирланар эдим. 

Энди билсам, отам мени 
ижод аҳли билан яқин бўли-
шим, бирлашманинг фаолияти 
билан танишишимни истаган, 
келажакда амалга оширадиган 
ишларим пойдеворини қуриб 
бериб кетган экан. 

Адабиётни севишим, шеъ-
риятга ошнолигим – буларнинг 
барчаси отам меҳнатининг са-
марасидир.

Шу ўринда меҳрибон онажо-
ним меҳнатларини ҳам айтиб 
ўтгим келди. Отамнинг доимо 
саришта, озода, қадди тик 
юришида онамнинг заҳмати, 
меҳнати яққол кўриниб турар-
ди.

Отам иккиси юқорида айтга-
нимдек бизни қуёш ва ой мисо-
ли тўғри йўлни кўрсатиб, меҳр 
билан парвариш қилдилар. Бу-
гун ўзим ҳам отаман. Турмуш 
ўртоғим Муножотхон билан 
беш фарзандни вояга етказиб 
келмоқдамиз. Болаларимга 
тарбия берар эканман, ўзим 
сезиб-сезмай, отамга тақлид 
қиламан.

Бугун Қозоғистон Ёзувчилар 
уюшмаси аъзоси, Қозоғистон 
Журналистлар уюшмаси аъ-
зоси, асарлари ўзбек тилида 
таҳсил олувчи 5-7-8-9-10-синф 
ўқувчиларининг дарсликлари-
га киритилган серқирра ижод-
кор Баҳодир Собит ижоди ҳар 
бир ўзбек хонадонига кириб 
борди десам, муболаға бўл-
майди. Мен шундай отанинг 
зурриёти эканлигимдан фахр-
ланаман, ҳам катта масъулият 
ҳис этаман.

Отам бир шеърларида она-
ларини мадҳ этган эдилар, бу-
гун шу битикни сал ўзгартириб,  
тақдим этгим келди.

Отам ҳаёт эдилар,
Қалбда баёт эдилар.
Мискин кўнглин овловчи,
Доно сайёд эдилар.
Отам ҳам яхшилар кўнглини 

овловчи доно инсон эдилар. 
Ҳеч кимга зарра ёмонликни ра-
во кўрмаган, топганини элига 
илинган саховатли инсон эди-
лар. Бу тантилик отамга жуда 
ҳам ярашарди. Шу билан бирга 
биз фарзандлар учун ибрат 
мактабини ҳам ўтарди. 

Ҳозир қандай ишга қўл ур-
май, ортимда отамнинг мубо-
рак нафасини ҳис қиламан. 
Руҳлар мангу уйғоқ эканлигини 
биламан. 

Отам севган қишлоғимда 
тонг отиб келмоқда. У бизга 
янги ҳаёт ваъда қилмоқда. 
Мен эса отам ижодхонасида 
ўтириб, ўз машқимга нуқта 
қўяр эканман, ич-ичимдан бир 
нарсани ҳис қилдим. Мен ака-
опаларимдан кўра, бахтиёр-
роқман, сабаби отам излари 
қолган шу муборак уйнинг чи-
роғини ёқиб ўтирибман... 

Жавлон Баҳодир 
ўғли СОБИТОВ,

 ҚР халқи Ассамблеяси 
аъзоси, 

Қазиғурт туман 
маслаҳати депутати,

Қазиғурт туман 
ўзбек этномаданият 
бирлашмаси раиси, 
Туроб Тўла  номли 

умумтаълим 
мактаби директори. 

Ҳаётда ҳар бир инсон 
ўз орзу ва мақсадларига 
эришишга интилиб яшай-
ди. Биров машаққат би-
лан меҳнат қилади, биров 
эса мўъжиза кутади. Аммо 
кўпинча бир ибора қулоқ-
қа чалинади: «югурганники 
эмас, буюрганники бўлар 
экан». Бу жумла гўё инсон 
ҳаракатидан кўра, тақдир-
нинг устунлигини эътироф 
этаётгандек. Аммо шундай 
эмасми? Буюрилиши учун 
ҳам ҳаракат керак эмасми? 

Ушбу ибора кўпроқ насиба, 
тақдир тушунчасини ифода-
лайди. Баъзида инсон қанча 
ҳаракат қилмасин, натижа 
кутилганидек чиқмайди. Бу 
ҳолатларда одам ўзини ожиз-
дек сезади, унга барча эшик-
лар ёпилгандек бўлади. Айнан 
шундай пайтда «буюрганники 
бўларкан», дея ўзимизча та-
салли берамиз.

Аммо чуқурроқ тафаккур 
қилсак, буюрилиш ҳам ҳа-
ракатга боғлиқ эканлигини 
кўрамиз. Ахир Аллоҳнинг ўзи 
Қуръони Каримда марҳамат 
қилади: «Ҳар бир инсонга ўз 
қилганидан бошқа нарса йўқ». 
(Қуръон энциклопедияси). Бу 
оят бизга шуни англатадики, 

ҳар бир муваффақиятнинг, 
ҳар бир насибанинг ортида 
меҳнат, сабр, тинимсиз изла-
ниш ётади. Демак, югурмас-
дан, ҳаракат қилмасдан бую-
рилган нарсага эришиш ҳам 
қийин. Бу икки қараш ораси-
даги нозик мувозанатни топа 
билиш – доноликнинг бел-
гиси. Ҳаракат қил, меҳнат 
қил, қалбингни, орзуларингни 
ишга сол, лекин натижани 
Яратгандан кут. Бу – чин ий-
моннинг белгисидир.

Хулоса ўрнида, ҳаёт  бу 
ҳаракат билан насибанинг 
ўзаро уйғунлигидан иборат. 
Фақат ҳаракат қилганларги-
на мақсадига эришади. Шун-
дай экан, ҳаракатда – бара-
кат, деган фикрни юракдан 
ҳис қилайлик. Чунки ҳаракат 
– у бизнинг бурчимиз, натижа 
эса насибамиздир.

Нодира ЖЎРАЕВА.

Заковатли миллат Хотираобод

Китоб ўқинг, 
кам бўлмайсиз

Тадбирда кўплаб китоблар 
муаллифи бўлган ҳимматли 
ҳамқишлоқ шоир ва ёзувчи-
ларимиз Аширмат Толипов ва 
Қодир Аҳмедовлар ҳам ишти-
рок этишди. 

Улар ўз ҳаёти ва фаолия-
ти ҳамда ижоди ҳақида баён 
этиб, янги асарларидан наму-
налар ўқиб беришди.  Ижодкор 
отахонлар матбуотда кенг та-
нилган. Аширмат Толиповнинг 
“Она қарзи”, “Ўттиз олти қиз 
исми”, Қодир Аҳмедовнинг 
жамоат арбоби Эркин Жўрабе-
ковнинг тарихий хизматларига 
бағишланган Аҳмад Яссавий 
мақбарасидаги дошқозоннинг 
Эрмитаждан келтирилиши ҳа-
қидаги достони барчамизда 
теран таассурот қолдирди. 

Тезкор техника тараққиёти 
даврида маънавият, маданият, 
она тилимиз равнақи учун 
китоб ўқишга эътибор қарати-
шимиз зарур, доимо интернет 
ва уяли телефонга термулиб, 
вақтни беҳуда ўтказиш ёш 
авлод саломатлигига зарар 
эканлиги таъкидланди. Тарбия 
ишлари бўйича директор ўрин-
босари Малоҳат Қаюмова, фи-
зика ўқитувчиси Зиёдулла Со-
лиев, шифокорларимиз ҳам-
да ўқувчилар ҳам бу фикрни 
тасдиқлашди. “Китоб – барча 
бунёдкорлик, яратувчанлик ва 
ақл-идрокнинг асоси” мавзуи-
даги тадбир китоб ўқишга қи-
зиқишни янада кучайтиришга 
ҳисса қўшади. 

Мактабимизнинг 10 нафар 

ўқувчиси жорий йили 75 ёшга 
тўлаётган шоир, ёзувчи Қодир 
Аҳмедовнинг саъй-ҳаракатла-
ри билан “Аура” компанияси 
ҳомийлигида “Жанубий Қо-
зоғистон” вилоят газетасини 
ўқимоқда. Келажакда мактаб-
да “Үлес” хайрия жамғармаси 
раҳбари Райимжон Қўчқоров 
фаолиятидан ўрнак олиб, “Ки-
тобсеварлар клуби”ни ташкил 
этиш режамиз ҳам йўқ эмас.

Гавҳар АБСЕТОВА,
 “Қорачиқ” мактаби

 кутубхоначиси.  
Тасвирларда: Қ. Аҳмедов 

кутубхонага китоблар тақдим 
этмоқда; тадбир иштирокчи-
лари.

Олис йўлга отланган йўловчи олдида 
турган мақсадига эришмоқ учун олға 
қадам босар экан, кундузи қуёш, тун-
да ой ҳамроҳлик қилишига ишонади. 
Ота-онанг ҳам бириси қуёш, бири ой 
мисоли йўлинг ёритувчи порлоқ чироқ-
лардир. Мен бир йўловчи бўлсам, отам-
нинг дуолари шу чоққача ўт ўтмас қўр-
ғоним бўлиб келди. Баъзан сиқилсам, 
ёки бир муаммо қаршисига чиқсам, 
отам раҳматлик тушимга киради. Улар-
нинг биттагина ишорасидан ўзимга яна 
йўл топиб оламан.

«Югурганники эмас, буюр ганники?
ёхуд ҳаракат ва тақдир ўртасидаги нозик чегара»

Сариоғоч туман таълим бўлимига қарашли 
74-умумтаълим мактабининг қозоқ тили ва ада-
биёти муаллими Дауренбек Нурқулов ўқувчи-
лар учун махсус сайт очди. «Уйғон, қозоқ!» деб 
номланган лойиҳа билимга чанқоқ болаларни 
ўқиш ва билим олишга даъват этиш мақсадида 
яратилган.

Ёш ўқитувчи ушбу лойиҳанинг самарадорлигини 
“Иқтидорли ўқувчиларга – иқтидорли устоз” туман 
танловида ҳимоя қилиб, амалда исботлади. Унинг 
айтишича, ўқувчилар таълим муассасасидаги му-
ваффақиятларини китоб мутолааси билан боғласа, 
ҳар томонлама ривожланади.

Лойиҳа мақсади – ўқувчиларнинг мутолаа мада-
нияти даражасини ошириш ва уларнинг фаоллиги-
ни юксалтириш, ёш авлодда маънавий ва ахлоқий 
қадриятларни шакллантириш, ўқувчилар, ўқитувчи-
лар ва ота-оналар ўртасида таълим соҳаси қадри-
ни ошириш. 

Вилоят ҳокимининг матбуот хизмати.

“Уйғон, қозоқ!” лойиҳаси

МАН ЗИ ЛИ МИЗ: 
160000, Шимкент шаҳри, 

Тауке хан шоҳкўчаси, 6-уй, 3-қават. 
Те ле фон: 53-07-10. Те ле факс: 53-04-66.

+7778-618-39-05 
Электрон почта: janubiy@inbox.ru

Туркистон, Саврон – Шомирза МАДАЛИЕВ. +7701-610-51-22.
Қазиғурт – Хуршид ҚЎЧҚОРОВ. +7701-447-37-42.
Сайрам – Зокиржон МЎМИНЖОНОВ. +7702-278-96-90
Тулкибош – Мунира САЪДУЛЛАЕВА. +7747-144-60-71.
Жетисай, Мақтарал – Мухтабар УСМОНОВА. +7701-257-36-97
Келес, Сариоғоч – Малика ЭЛТОЕВА. +7702-841-78-82
Кентов, Сўзоқ – Рўзиохун МАДАЛИЕВ. +7708-824-20-97.

Масъул шахслар:

Ада ди – 11400 ну с ха.“ERNUR-print” МЧБ бо с ма хо на си да чоп этил ди, 
Шим кент шаҳри, Т. Алимқулов кўча си, 22. 

Бу юрт ма: 
957. Навбатчи муҳаррир: Мухтабар УСМОНОВА.

Бош муҳаррир ўринбосарлари:
Муроджон АБУБАКИРОВ.

Авазхон БЎРОНБОЕВ.

Масъул котиба – Шаҳноза УСМОНОВА.

Директор – Бош муҳаррир
Райимжон Ортиқбой ўғли 

АЛИБОЕВ.

Муассис – Туркистон вилояти ҳокимлиги.
Мулк эгаси – “Жанубий Қозоғистон” вилоят ижтимоий-сиёсий 

газетаси таҳририяти” масъулияти чекланган биродарлиги.

� Мақола лар, эъ лон ва бил ди рув  лар да ги факт 
ҳам да да лил лар нинг тўғри ли ги учун му ал ли ф-
лар, рек ла ма ва эъ лон бе рув чи лар ма съул дир.
�  Фой да ла нил ма ган ма қола лар га ёз ма жа воб 

қай та рил май ди.

Қозоғистон Республикасида тар қа тилади.

Нашр кўрсат ки чи – 65466.

“ХАЛҚ АРО ЯХШИРОҚ, ДЕДИНГ, КИМДУР?
ЭШИТИБ, АЙЛА ШУБҲА РАФЪ АНДИН.
ЯХШИРОҚ БИЛ АНИ УЛУС АРОКИМ,
ЕТСА КЎПРАК УЛУСҚА НАФЪ АНДИН”.

Алишер НАВОИЙ.

(Маъноси: “Одамлар ичида яхшироғи ким 
деб сўрадинг. сўзимни эшитиб, шубҳалардан халос бўл: 
одамларга фойдаси кўпроқ тегадиган кишиларни одам-

ларнинг яхшироғи деб бил”).

“
Э
Я
Е

(Ма

Табобат
«ҲАР КУНИ БИТТА ОЛМА 

ЕСАНГИЗ, ШИФОКОР ОЛДИГА
БОРИШГА ҲОЖАТ ҚОЛМАЙДИ», 

ДЕЙИШАДИ ИНГЛИЗЛАР. 

Чунки 1 дона олма соғлом бў-
лишингизга катта ёрдам беради. 
Зеро, 45 ккал эга бўлган (100г) 
олма таркибида 45 мг калий, 6 г углевод, 1-2 г клечатка, 
маълум миқдорда кальций, темир, натрий, фосфор, фолат 
кислотаси, А, В, С, РР витаминлари, оқсил мавжуд. Агар 
олмага қўшиб 5-6 дона уруғини ҳам есангиз, суткалик йод 
миқдорига эга бўласиз.

 Яна бир қизиқ маълумот: 1 дона олма инсон ҳаётини 15 
сонияга узайтиради!

� Остеопорозни даволашда: 
майиз кўпроқ истеъмол қилинг! 

� Ҳаддан ташқари чарчоқни енгиш учун: хурмо кўпроқ ис-
теъмол қилиш тавсия этилади! 

� Подаграни даволашда: қуруқ олчани истеъмол қилинг! 
� Юқори қон босимни меъёрлаштириш учун: қуритилган 

ўрикни кўпроқ истеъмол қилинг!.

1.  АФСУСЛАР БЎЛСИНКИ, АҚЛЛИ ОДАМЛАР ОЛИЖА-
НОБЛАРГА ҚАРАГАНДА ЖУДА КЎП УЧРАЙДИ.

     Борис ПАРАМОНОВ.

2. ЙИҚИЛГАННИ УРИШ ЯХШИМАС. АММО ХАТАРСИЗ.
Анжей СТОК.

3. КЎР БЎЛСАНГ ҲАМ КЎРНАМАК БЎЛМА.
        Бобур БОБОМУРОД.

ДОНОЛАР ДЕЙДИЛАРКИ...

(М(Милилододдан аввал 65-8 йил-
лаларда яшаган Рим шоири)
����� Агар дўстинг сенинг г букрррининг-

ни сезмасин десанггг,,, ўзиинг уну инг 
сўгалигаа эъттибибор қиллма.

������ АйАйА бсб из киши и йўқ.қ  Бизлал рнрнининг г
орама изи дадаги энгнг яяхшхшии кишиши ккамчи-
лигиги ккамами.

������� БоБойлй ики оошгш ан  сайинн тат швиш 
ҳаҳ м ошшади.и

������� БўБўрир ттишши бибилалан, ҳҳўкўкизи шшоохи бибилалан хавффлил .
������� ИфИффлос идишшга нима а қуқ йссана г ҳам м ачачийи ди.
������� Пул л унни йиқққанн кишшигга ё шош ҳ, ё ққулул.
������� Ҳаммамизнинг боррада иганан ммана зиилилимиз биииир ррр жожойй.

� Мақтаниш – лўн-
да қилиб айтадиган 
бўлсак, мен сендан 
яхшиман дегани.

БУАСТ.

�  Ўзини билади-
ган кишилар ораси-
да мақтаниш – ўзини 
кулгига қолдириш-
дир.

ЭЗОП.

�  Мақтанчоқлик 
қариликнинг биринчи 
белгисидир.

Ўткир ҲОШИМОВ.

� Хизмати кам ки-
шининг мақтовга эҳ-
тиёжи кўп бўлади.

ПЛУТАРХ.

�  Хизмат қанча 
кам бўлса, мақтов 
шунча баланд бўла-
ди.

Френсис  БЭКОН.

� Нолойиқ мақтов 
– яширинча сатира.

БРЕДХЕРСТ.

ДОНОЛАР
МАҚТАНЧОҚЛИК 

ҲАҚИДА 

� Давлатнинг асоси на ер, на 
сув, балки халқдир!

� Барча мамлакат ва минта-
қалар билан алоқа қилиш мум-
кин, аммо уларга қарам бўлиб 
қолмаслик муҳим!

� Эрк тақчил жойда ҳамма 
нарса тақчил! Ҳамма нарса 
давлатники, дейилган ерда халқ 
юпун, қашшоқ, гадо! Шахсий 
манфаат бўлмаган жойда юкса-
лиш, тараққиёт йўқ!

� Ҳақиқат – куч, аммо куч – 
ҳақиқат эмас!

� Сўз – томчи. Томдими, ёйи-
либ кетади!

� Тарих халқ зиёлиларининг 
виждони билан ёзилади.

� Бугун ёнимда дўстим ўти-
рибди. Эртанги душманим би-
лан суҳбат қураётган бўлсам, не 
ажаб!

� Тилсиз халқ – чироғи ўчган 
халқ.

� Ўзинг кўзини очган булоқ-
нинг суви ширин.

АЗИМ  СУЮН
ҲИКМАТЛАРИ

4та МЕВА БИЛАН
4та КАСАЛЛИКНИ 

ДАВОЛАШ! 

ГОРАЦИЙ  ҲИКМАТЛАРИ

– Қозоғистондаги таниқли тарихий 
нашрлардан бирининг раҳбари сифати-
да бу шонли воқеага муносабатингиз?

 – 100 ёшли газета, бу ноёб тарих, ал-
батта. Ушбу нашрда бир аср давомида чоп 
этилган мақолалар, ахборотлар, суратлар 
не-не муаммо ва масалаларнинг ҳал қи-
линишига, камчиликларнинг тузатилишига 
ёрдам берди. У ҳар даврда вилоятнинг 
кўзгуси, тарғибот қуроли бўлиб хизмат қи-
либ келди. Биз “Южанка” вакиллари – ўзи-
мизни бахтли ҳисоблаймиз. Сабаби, елка-
миздаги юк, зиммамиздаги масъулиятни 
ҳис этган ҳолда не-не замонларнинг янги 
нафасини ёритиб келганмиз ва келмоқда-
миз...

– Газета раҳбари бугунги қайси ютуқ-
ларини санай олади?

– Жамоани бошқариб келаётганимга 16 
йил бўлса, бор куч-ғайратим, билим-иқти-
доримни унинг сермазмун, ҳар бир сони 
ноёб манба сифатида чиқиши учун сафар-
бар этмоқдаман. Мен учун журналистлар-
нинг касбий малакаси, замонавий билим-
ларга эга бўлиши ўта муҳим. Раҳбар сифа-
тида шу қирралар ривожи билан мунтазам 
ишлайман. Кейин жамоа бошлиғи – устоз 
ҳамдир. Бугунги раҳбар қўли остидаги-
ларга барча шароитларни яратиб бериши 
шарт. Аҳил жамоа билан маслаҳатлашиб, 
100 йиллик тўйимизни қандай ўтказишни 
йил бошидан келишиб олдик. Асосийси, 
қизиқарли ва мазмундор мақолалар тур-
кумини узмай бериб борамиз. Алоҳида ва 
махсус тадбирларимиз кўп... 

– Аввал ўзингизни, кейин етакчи мух-
бирларингизни таништириб ўтсангиз...

– Аср давомида не-не забардаст мух-
бирлар, ижодкорлар фаолият юритмади, 
дейсиз бу даргоҳда. “Южный Казахстан” 
вилоят газетасига ишга келган куним худ-
ди кечагидек ёдимда. Бу нашрни болали-
гимдан севиб ўқиганман. Бува ва бувим 
ҳам уни ниҳоятда қадрлашарди. Бир куни 
газетадаги эълонга кўзим тушди: “Таҳри-
риятга мусаҳҳиҳ керак!”. Бахтимни синаб 

кўришга қарор қилдим. Мактабда аълочи 
эдим, лекин рус тилини тегишли даража-
да, яъни, барча мураккаб қонун-қоидаси 
билан мукаммал билмасдим, албатта. Ко-
тибиятда масъул котиба Екатерина Чирва 
янги сонни қўлимга тутқазди ва “Ўқиб чиқ 
ва орфографик, имловий хатоларни топ”, 
деди. Қийналиб синовдан ўтдим, лекин ме-
ни ишхонада, “захира”га олиб қолишди...

Тақдир тақозоси билан шу даргоҳда 
қолдим ва бу жой менинг илк ва ягона иш 
жойим бўлиб қолди. Нашр бош муҳаррири 
Юрий Кирюхин менга қараб, бўлғуси газе-
та ходимасини тез англади ва ишга бажо-
нидил қабул қилди. Устозим кўп нарсага 
ўргатди, ундан умрбод розиман. Малакали 
ҳамкасбларимдан ҳам бениҳоя мамнун-
ман. 30 йил тез ўтиб кетди. Таҳририятда 
мен шахс, касбий, раҳбар сифатида шакл-
ландим. Газетани танлаганимдан ҳеч аф-
сусланмайман. 

Унинг тарихий дарғалари орасида 
очерклар устаси И. Кунгурцев, шеърият 
– В. Грозний, жиддий сиёсий мақолалар 
– Г. Голубев, ҳажвия бўйича – А. Андронов-
ларни эслаш мумкин. Марҳум журналист, 
тарихчи, ўлкашунос, педагог ва хонанда 
Кенес Исмаиловнинг охирати обод бўлсин. 

Вилоят ҳокимининг “Олтин қалам” му-
кофотининг уч бор соҳибаси – Нина Казо-
рина. Архивлар билан ишлашда, тарихий 
мақолалар ёзишда пешқадам Людмила 
Ковалёва, 35 йилдан буён ҳуқуқий мавзу-
ларни бенуқсон ёзиб келаётган Татьяна 
Корецкая, фаолларимиздан медиация 
бўйича – Татьяна Бурдель, собиқ полиция-
чи Игорь Лунин, реклама устаси Зинаида 
Шинжирбаева, моҳир мусаҳҳиҳа Разия 
Бултачеева, долзарб мақолалар устаси 
Ирина Притула, таржимон журналист Сал-
танат Абдижаппарова, мухлислари кўп 
Берик Мўнтаев, серқирра ижодкор Влади-
мир Привалов ... Рўйхатни яна узоқ давом 
эттириш мумкин. 

– “Южанка” тинмай турли тадбирлар 
ҳам ўтказиб туради...

– Нашрдаги иловалар, том маънода, 
«тимсолимиз»га айланган. «По городам 
и аулам», «О жизни на селе и в районах 
области», «Умники и умницы», «Газета для 
интеллектуалов», «Молодёжка», «Ярмарка 
вакансий», «Мир юриста» ва «Шанырақ» 
янги билимлар, тафаккур манбаидир. 
Ҳар йили “Масленница”ни ўтказамиз. Ёш 
санъаткорлар иштирокида “Казахская ро-
мансиада” халқаро танлови, “Детская Ро-
мансиада” каби лойиҳаларимиз машҳур. 
“Играй, гармонь!” фестивали миллий чолғу 
асбобларини элга танитиб келади. Ўқув-
чилар ўртасида алоҳида мавзулар бўйича 
адабий танловлар, “Новое поколоние” 
олимпиадаси эса ўлкашуносликка, тарихга 
бағишланган. 

Ҳа, бугун шундай серқирра нашр 100 
ёшда. Тўғри, бугун интернет, сунъий зако-
ват даври. Газета қадри кечагидек эмас. 
Бироқ, ҳеч қандай интернет-нашр оддий 
қоғоздаги, босма турдаги рўзнома ўрнини 
боса олмайди. Ўқувчи уни қўлида ушлаб, 
яқиндан мутолаа қилади, шунча заҳмат-
кашнинг пешона тери тўкилган, кўзи нури 
сарф этилган, меҳнат маҳсулини, жонли 
мулоқотни, албатта, ҳис этади. Мана бу 
ҳақиқий кўприк, ҳақиқий мулоқот. Табиий-
ки, буни ҳеч бир машина, ҳеч бир техника 
бера олмайди. 

Дўстимиз, ҳамкоримиз 100 йиллик 
айёмини нишонлаётган “Южный Ка-
захстан” газетаси жамоасини чин 
дилдан қизғин муборакбод этамиз! 
Ўткир сўзлари, мустаҳкам ва дол-
зарб мақолалари, таҳлилий-танқи-
дий асарлари, тилшунослик ва жур-
налистика соҳасига, минтақанинг 
ижтимоий-сиёсий ҳаётига, тараққиё-
тига қўшаётган ҳиссаси баракали, 
бардавом бўлсин, деймиз. Мустақил 
Қозоғистоннинг бахтли ва фаровон 
келажаги йўлидаги фаолиятига омад 
ёр бўлсин! 

Н. МАВЛОНОВА. 

Аср ёшинг муборак, 
«Южанка»!

Қадрдон қўшнимиз – ҳамкасб жамоа 
«Южный Казахстан» вилоят ижтимоий-
сиёсий газетаси 1 май куни 100 ёшни қар-
ши олмоқда. 

Шу муносабат билан Қозоғистон жану-
би ҳаётида бир аср мобайнида «порлаб» 
турган ушбу нашрнинг фаолиятига бугун 
ижобий чизгилар чизамиз, албатта.    

Қисқача тарихи
На телевизор, на интернет, на уяли 

телефон, на бирорта кўнгилочар жойлар 
бўлмаган замонлар ҳам ўтди. Шунда 
одамлар фақат китоб, газета ва жур-
наллар ўқирди, ижод, ахборот, янгилик, 
фан-техника, ихтиролар, шахслар... ҳам-
ма-ҳамма маълумотларни даврий нашр-
лар орқали ўқиб-билишарди... Газетанинг 
нуфузи ниҳоятда кучли бўлган давр...

Шундай замонда жануб аҳолиси – 1925 
йил 1 майда «Смычка» деган ном билан 
чоп этила бошлаган янги маҳаллий нашр-
нинг ихлосмандига айланди. Замона зай-
ли билан «Правда в степи», «Правда Юж-
ного Казахстана» (1932 йил) деган номлар  
билан ўзгарган бу рўзнома 1964 йилдан 
буён «Южный Казахстан» номи билан 
муштарийлар ҳузурига етиб бормоқда. 

Русийзабон нашр 
дастлаб нима ҳақида 

ёзган?
1925 йилги «Смычка»да Шимкент шаҳ-

ридаги завод-фабрикалар,  ишлаб чиқа-
рилаётган товар-маҳсулотлар, ишчиларга 
берилаётган насиялар, деҳқон-чорвадор-
лар ҳақидаги мақолалар ёритилган. Кичик 
ахборотларда ходимлари қишлоқлардаги 
артеллар, индустрия, жамоалаштириш 
даврини “очиб” беришган. 

Газетанинг энг ёрқин даврлари Улуғ 
Ватан уруши йилларига тўғри келгани 

ҳам маълум. 1941 йилнинг ёзидан у фу-
қароларнинг юксак ватанпарварлиги, 
бағрикенглиги ҳақида ёзиб, фронт ва 
фрон ортидаги ҳаётни мунтазам равишда 
ёритиб турган. Қаҳрамонларнинг жанговар 
фаолияти-ю, меҳнаткашларнинг заҳмат-
лари билан узлуксиз таништириб борган. 
Урушдан кейин эса “Южанка” мухбирлари 
трестлар, йирик заводлар, йўллар,  кўп-
риклар қурилиши, умуман шўро саноати 
фаолиятини тинмай ёритишган. Одамлар 
уни ўқиб, биринчи Қозоғистон фосфори-
нинг қазиб олингани-ю, дастлабки элект-
ротермик печи ҳақида маълумотга эга 
бўлган. 

Спорт, маданият, таълим, тарих, иқти-
содиёт, қишлоқ хўжалиги, ҳуқуқ-тартибот, 
адабиёт, таҳлил, танқид, хуллас, барча со-
ҳаларда ёрқин, ўткир ва долзарб мақола-
лар ёзиб, мухлислари қалбидан ўрин олиб 
келган. У Жанубий Қозоғистон аҳолиси-
нинг яқин дўсти эди. Ўз вақтида 104 минг 
нусха билан чоп этилган. Агар раҳбарлар 
чиқиш қилсалар, уларнинг мурожаатла-
рини газета саҳифаларида босиш учун 
жамоа уч кун ухламай ишларди... Рекла-
мадаги битта хато учун мухбир ишдан ке-
тадиган, доимий назорат – қатъий цензура 
даврини ҳам бошдан кечирди у.  

Ушбу нашр нафақат минтақа тарихини 
яратишда фаол, балки вилоят иқтисо-
диёти, маданияти ва кундалик ҳаётини 
келажак авлодлар учун ўчмас воқеа-ҳо-
дисалар билан қолдиришда ҳам ҳиссаси 
беқиёс.

Юз ёшли газетанинг бош муҳаррири 
Марина Лимаренкога саволлар билан му-
рожаат қилдик.


